
తెలంగాణ నిధులు ఢిల్లీకి, 
నీళ్లు  ఆంధ్రాకు..

కేసీఆర్ ది సాగు భాష.. 
రేవంత్ ది చావు భాష
తెలంగాణ‌ను కేసీఆర్ నిల‌బెట్టా రు.. 
రేవంత్ రెడ్డి  ప‌డ‌గొట్టా రు
మ‌ళ్లీ  కేసీఆర్ పాల‌న  
రావాల‌ని ప్ర ‌జ‌లు కోరుకుంటున్నారు
రైతు బంధు, రుణమాఫీ విషయంలో 
రేవంత్ చెప్పేవన్నీ అబద్ధా లే..
రేవంత్ రెడ్డి ని కాంగ్రె స్ అగ్రనా యకత్వం 
పట్టిం చుకోవడం లేదు: హరీష్ రావు

నన్ను చంపినా.. 
వక్ఫ్ చట్టం  
అమలు చేయను

సుద్ద పూస మాటలే వద్దు ..' 
హెచ్ సీయూ  

భూములపై కేటీఆర్ కు  

రఘునందన్ రావు కౌంటర్

కుల గణన దేశ వ్యాప్తంగా జరగాలి 
రాహుల్ హామీకి నిలబడ్డాం  
రాహుల్ గాంధీకి మైక్ ఇవ్వలేదు

తెలంగాణ నీళ్ల ను చంద్ర బాబు 
దొంగలించుకుని పోతున్నారు..
రాష్ట్ రంలో పరోక్షంగా చంద్ర బాబు 
పాలన కొనసాగుతుంది.. 
ఈ కాంగ్రె స్ ప్ర భుత్వానికి  
నీళ్ల పై పట్టిం పు లేదు:  
మాజీమంత్రి  జగదీష్ రెడ్డి

బెంగాల్‌లో వక్ఫ్ చట్టం 
అమలు చేయం
మైనార్టీలకు అండగా  
ఉంటానన్న మమత
వచ్చే ఏడాది  
బెంగాల్‌లో జరగనున్న 
అసెంబ్లీ  ఎన్నికలు

మిగతా 2వ పేజీలో 

తెలివిలేని దద్దమ్మను  
సీఎం కుర్చిలో కూర్చోబెట్టా రు
కొట్లా డి తెచ్చుకున్న  
రాష్ట్రం ఆగమవుతున్నది
అగ్రభాగాన ఉన్న  
రాష్ట్రం పాతాళానికి పోతున్నది 
టూరిస్టు  పార్టీలను నమ్మితే 
విధ్వంసం జరుగుతున్నది
బీఆర్ఎస్ వర్కింగ్  
ప్రెసిడెంట్ కేటీఆర్

దక్షిణాది రాష్ట్రా ల్లో   
నాలుగు రోజులపాటు వర్షా లు..
వాతావరణ పరిస్థితులపై  
ఐఎండీ కీలక అప్డెట్ 
గంటకు 40–50 కి.మీ  
వేగంతో గాలులు
తెలుగు రాష్ట్రాల్లో    
ఈ వర్ష సూచనల ప్రభావం

తెలంగాణ బ్యూరో, ఏప్రిల్​ 09(ప్రజాస్వరం)::  

తెలంగాణ ముఖ్యమంత్రి రేవంత్ రెడ్డి ఢిల్లీలో కీలక వ్యాఖ్యలు చేశారు. దేశ రాజధాని-
లో ఆయన మాట్లాడుతూ.. దేశంలో కుల గణన చేపట్టిన తొలి రాష్ట్రం తెలంగాణే అని గర్వంగా 
తెలిపారు. రాష్ట్రంలోని కుల గణనను తాము విజయవంతంగా పూర్తి చేశామని, అదే తరహాలో 
దేశవ్యాప్తంగా కూడా జనాభా గణనతో పాటు కుల గణన జరగాల్సిన అవసరం ఉందన్నా-
రు. తెలంగాణలో కాంగ్రెస్ పార్టీ అధికారంలోకి వచ్చిన వెంటనే రాహుల్ గాంధీ ఇచ్చిన హామీ 
ప్రకారం 21 వేల కోట్ల వ్యవసాయ రుణాలను మాఫీ చేశామని వెల్లడించారు. రైతులపై భారం 
తగ్గించేందుకు ప్రభుత్వం చేపట్టిన ఈ నిర్ణయం ఎంతో ఉపయోగపడుతుందని చెప్పారు. 
పార్లమెంట్‌లో రాహుల్ గాంధీకి మైక్ ఇవ్వకపోవడం దురదృష్టకరమన్నారు. ప్రజల గొంతుక అయిన 
ప్రతిపక్ష నాయకుడికి మాట్లాడేందుకు కూడా అవకాశం ఇవ్వకపోవడం ప్రజాస్వామ్యానికి హానికర-
మని విమర్శించారు. ప్రధానమంత్రి నరేంద్ర మోడీ రెండు కోట్ల

మోడీ జాబ్స్ వాగ్దా నం.. 
ఎక్కడ? : సీఎం రేవంత్‌ రెడ్డి

ఢిల్లీ  పార్టీల‌ను న‌మ్మితే..  
తెలంగాణ బ‌తుకు సున్నా

హెచ్ సీయూ భూముల వివాదం..  

విచారణకు బీఆర్ఎస్ నేతలు

ఢిల్లీ పార్టీల‌ను న‌మ్మితే.. 
తెలంగాణ బ‌తుకు సున్నా 

	 తెలివిలేని దద్దమ్మను  
సీఎం కుర్చిలో కూర్చోబెట్టా రు

	 కొట్లా డి తెచ్చుకున్న  
రాష్ట్ రం ఆగమవుతున్నది

	 అగ్రభాగాన ఉన్న  
రాష్ట్ రం పాతాళానికి పోతున్నది 

	 టూరిస్టు  పార్టీలను నమ్మితే విధ్వంసం 
జరుగుతున్నది

	 బీఆర్ఎస్ వర్కింగ్  
ప్రెసిడెంట్ కేటీఆర్

హైదరాబాద్ ఏప్రిల్ 09(ప్రజాస్వరం):

జీఎస్డీపీ, త‌ల‌స‌రి వృద్ధి రేటులో తెలంగాణ అట్ట -
‌డుగున నిల‌వ‌డంపై బీఆర్ఎస్ వ‌ర్కింగ్ ప్రెసిడెంట్ 
కేటీఆర్ తీవ్ర ఆగ్ర‌హం వ్య‌క్తం చేశారు. కేసీఆర్ 
వేసిన ఆర్థిక పునాదుల‌ను కాంగ్రెస్ స‌ర్కార్ ధ్వంసం 
చేస్తోంద‌ని కేటీఆర్ మండిప‌డ్డా రు. జీఎస్టీ వృద్ధిరే -

టు గుండు సున్నాగా న‌మోదు కావ‌డంతో ఆయ‌న 
ధ్వ‌జ‌మెత్తారు.

సన్నాసి ఢిల్లీ పార్టీలను నమ్మితే.. తెలంగాణ బతుకు 
సున్నా అని మరోసారి రుజువుచేసిన సందర్భమిది 
అని కేటీఆర్ పేర్కొన్నారు. తెలివి లేని దద్దమ్మను 
గద్దెనెక్కిస్తారు.. కొట్లా డి తెచ్చుకున్న రాష్ట్రా న్ని ఆగం 
చేస్తారు.. కోట్లాది  మంది జీవితాలతో చెలగాటమాడ-
తారు అని కాంగ్రెస్ పార్టీపై నిప్పులు చెరిగారు.

ఆర్థిక వృద్దిలో అగ్రభాగాన ఉన్న రాష్ట్రా న్ని పాతా-
ళానికి పడేసిన ఈ పాపం క్షమించరానిది. టూరిస్టు  
పార్టీలను నమ్మితే జరిగే విధ్వంసమిది.. విజన్ లేనోళ్ల 
చేతిలో రాష్ట్రా న్ని పెడితే జరిగే వినాశనమిది. నాటి 
పదేళ్ల దార్శనిక పాలనకు.. నేటి దగుల్బాజీ విధానాల-
కు మధ్య తేడాను నాలుగు కోట్ల సమాజం నిశితంగా 
గమనిస్తోంది. ఇక జీవితంలో ఈ ఢిల్లీ పార్టీలను 
తెలంగాణ నమ్మదు.. మళ్లీ ఎప్పటికీ మోసపోదు అని 
కేటీఆర్ స్ప‌ష్టం చేశారు.

మోడీ పరివారం..
మొదటిపేజి తరువాయి

ఉద్యోగాలు ఇస్తానని చెప్పారని, కానీ వాస్తవం -
గా దేశ యువత నిరుద్యోగంతో తల్లడిల్లుతుం దని 
వ్యాఖ్యానించారు. ఆయన పాలనలో దేశానికి 
అభివృద్ధి కన్నా మోసం ఎక్కువగా జరిగిందని 
ఆరోపించారు.

రాహుల్ గాంధీతో కలిసి గాంధీ పరివారమం -
తా పనిచేయాలని రేవంత్ పిలుపునిచ్చారు. ప్రజా -
స్వామ్యం, సమానత్వం, నైతికత కోసం పోరాడే 
నాయకుడిగా రాహుల్ గాంధీని ఆదరించాలని 
కోరారు. కాగా మోడీ పరివారాన్ని గాడ్సే పరివా-
రంగా అభివర్ణించి తీవ్ర విమర్శలు చేశారు.

తెలంగాణకు స్వాతంత్్యరం రావడానికి 
వలభాయ్ పటేల్ పాత్ర ఎంతో గొప్పదని రేవంత్ 
గుర్తు చేశారు. అయితే, రాష్ట్ర ఏర్పాటు మాత్రం 
సోనియా గాంధీ ఆశయ ఫలమని తెలిపారు. 
బ్రిటిష్ వాళ్లు  ఎలా దేశ సంపదను లూటీ 
చేశారో, అదే బాటలో బీజేపీ నాయకులు కూడా 
నడుస్తున్నారని తీవ్ర వ్యాఖ్యలు చేశారు. దేశ 

ప్రజల ఆస్తులు ప్రైవేటు కార్పొరేట్‌లకు అప్పగి -
స్తున్నారని విమర్శించారు. వచ్చే రోజుల్లో  దేశం 
మీద విపరీతంగా పెరుగుతున్న బీజేపీ చెరను 
తొలగించాలన్న బాధ్యత ప్రతి కార్యకర్త తీసుకో -
వాలని రేవంత్ పిలుపునిచ్చారు. తెలంగాణలో 
బీజేపీ అడుగుపెట్టనివ్వకపోవడం తమ గెలుపు 
సూచిక అని పేర్కొన్నారు.

 గాడ్సే పరివారం

సుద్ద పూస మాటలే వద్దు ..
హెచ్ సీయూ భూములపై కేటీఆర్ కు 
రఘునందన్ రావు కౌంటర్

హైదరాబాద్ ఏప్రిల్ 09(ప్రజాస్వరం):
హెచ్ సీయూ భూములు  తామే కాపాడిన -

ట్లు  బీఆర్ఎస్ నేతలు సుద్దపూసలు మాట్లా డు -
తున్నారని కానీ అసలు తప్పు వాళ్లే చేశారని 
బీజేపీ ఎంపీ రఘునందన్ రావు ఆరోపించారు. 
ఇవాళ హెచ్ సీయూ భూముల విషయంలో 
చేవెళ్ల ఎంపీ కొండా విశ్వేశ్వర్ రెడ్డి నివాసంలో 
తెలంగాణ బీజేపీ ఎంపీలు సమావేశం 
అయ్యారు. ఈ మీటింగ్ కు కొండా విశ్వేశ్వర్ 
రెడ్డి, రఘునందన్ రావు, ఈటల రాజేందర్ 
తో పాటు హెచ్ సీయూ వీసీ జగదీశ్వర్ రావు 
హాజరయ్యారు. హెచ్ సీయూ భూములకు సం -
బంధించిన లీగల్ అంశాలపై ఈ సందర్భంగా 
చర్చించారు. అనంతరం మీడియాతో మాట్లా -
డిన రఘునందన్ రావు సెంట్రల్ యూనివర్సిటీ -
తో నాటి ఉమ్మడి ఆంధ్రప్రదేశ్ ప్రభుత్వం 534 
ఎకరాలు తీసుకుంటూ అగ్రిమెంట్ చేసుకుం -
దని దాంట్లో  397 ఎకరాలు మాత్రమే తిరిగి 
యూనివర్సిటీ పేరుమీదకు బదలాయించింద -
ని మిగతా 137 ఎకరాలు రిజిస్ట్రేషన్ చేయలే -
దన్నారు. అయితే యూనివర్సిటీకి ఇవ్వాల్సిన 
134 ఎకరాలను కేసీఆర్ (KCR) టీఎన్టీవో -
లకు ఇచ్చారని అన్నారు. నిజంగా బీఆర్ఎస్ 
కు విద్యార్థు లపై, యూనివర్సిటీపై ప్రేమ ఉంటే 
ఆరోజే ఆ 134 ఎకరాలను యూనివర్సిటీకి 
ఇవ్వాల్సింది ఇవ్వకుండా ఇప్పుడు ఆ తప్పును 
ఇతరుల మీదకు నెట్టే ప్రయత్నాలను బీఆర్ఎ -

స్ చేస్తోందని మండిప్డా రు. టీఎన్జీవోలకోసం 
భూమి ఇచ్చి ఇక్కడ రోడ్డు  వేస్తే దానిపై యూని -
వర్సిటీ కోర్టు కు వెళ్తే కేసు ఓడిపోయారు. దీనిపై 
సుప్రీకోర్టు లో కోట్లా డుతున్నారు.
రేవంత్ రెడ్డి ఆ పని చేయాలి

రేవంత్ రెడ్డి పాలన నిజంగా ఇందిరమ్మ 
రాజ్యమే అయితే, ఆయన నోటి వెంట వచ్చేవి 
సత్యాలే అయితే నాడు కాంగ్రెస్ ప్రభుత్వం హెచ్ 
సీయూకు ఇచ్చిన 2,324 ఎకరాల భూమికి 
పెన్సింగ్ వేసి విద్యార్థు లను కాపాడాలన్నారు. 
కేసులు ఎత్తివేశామని పైపైన నటించే కార్యక్రమా -
లు మానుకోవాలన్నారు. హెచ్ సీయూకు 2,185 
ఎకరాల భూమి మాత్రమే ఉందని మిగతా 400 
ఎకరాలు కూడా హెచ్ సీయూకు చెందినదే అని 
అయితే అది కోర్టు  పరిధిలో ఉందని 2012లో 
నాటి రంగారెడ్డి జిల్లా  కలెక్టర్ రాశారన్నారు. 
ఇవాళ కోర్టు  ఆ భూమి ప్రైవేట్ వ్యక్తులది కాదని 
కోర్టు  తేల్చింది. అలాంటప్పుడు ఆ భూమి హెచ్ 
సీయూకు చెందిన భూమి అవుతుంది కదా అని 
రఘునందన్ రావు ప్రశ్నించారు. 2012లో కలె -
క్టర్ రాసినట్లు గా హెచ్ సీయూ భూములు ఏవో 
వాటిని యూనివర్సిటీకి ఇచ్చేస్తే ఈ పంచాయితే 
లేదన్నారు. ఈ భూముల వెనుక కేటీఆర్ చెబు -
తున్న స్కామ్ వివరాలు బయటపెట్టనివ్వండి 
అప్పుడు మాట్లా డుదామన్నారు. తెలంగాణ 
బీజేపీ ఎంపీలు దేశం దాటి పారిపోవడం లేద-
న్నారు. హెచ్ సీయూ విద్యార్థు లకు అండగా 
ఉంటామని ఇక్కడ చర్చించిన విషయాలను 
పార్టీ పెద్దల దృష్టికి తీసుకువెళ్తామన్నారు.

నన్ను చంపినా..  
వక్ఫ్ చట్టం అమలు చేయను

	బెం గాల్‌లో వక్ఫ్ చట్టం   
అమలు చేయం

	 మైనార్టీలకు అండగా  
ఉంటానన్న మమత

	 వచ్చే ఏడాది బెంగాల్‌లో జరగనున్న 
అసెంబ్లీ  ఎన్నికలు

పశ్చిమ బెంగాల్‌ ఏప్రిల్ 09(ప్రజాస్వరం):

పశ్చిమ బెంగాల్‌లో ఎట్టి పరిస్థితుల్లో  వక్ఫ్ 
చట్టం అమలు చేయబోమని ముఖ్యమంత్రి 
మమతా బెనర్జీ తేల్చి చెప్పారు. వక్ఫ్ చట్టం అమ-
ల్లోకి  వచ్చిన దగ్గర నుంచి ముర్షిదాబాద్‌లో పెద్ద 
ఎత్తున అల్లర్లు  జరుగుతున్నాయి. నిరసనకారులు 
రాళ్లు  రువ్వి.. పోలీస్ వాహనాలు తగలబెట్టా రు. 
తాజాగా ఇదే అంశంపై జైన సమాజం నిర్వహిం -
చిన విశ్వ నవకార్ మహామంత్ర దివస్‌లో మమత 
పాల్గొ ని మాట్లాడా రు.

మతం ప్రాతిపదికన బెంగాల్‌ను విభజించడా-
నికి ప్రయత్నిస్తున్నారని.. ఎట్టి పరిస్థితుల్లో  దాన్ని 
అనుమతించబోనని మమత తేల్చి చెప్పారు. 
తనను చంపినా పర్వాలేదు.. కానీ ఐక్యతను 
మాత్రం దెబ్బతియ్యనని చెప్పుకొచ్చారు. ముస్లిం-
లకు అండగా ఉంటానని హామీ ఇచ్చారు. తనపై 
నమ్మకం ఉంచాలన్నారు. వక్ఫ్ చట్టం అమలు 
కాకుండా.. ముస్లింలను రక్షించే బాధ్యత తనదే -
నన్నారు.

చాలా మంది తనను అన్ని మతాల ప్రదేశా-
లను ఎందుకు సందర్శిస్తారని అడుగుతారని.. 
అలాంటి వారికి ఏం చెబుతానంటే.. జీవితాంతం 
సందర్శిస్తూనే ఉంటానని చెబుతానన్నారు. 
తనను కాల్చి చెంపినా.. ఐక్యత నుంచి వేరు చేయ-
లేరన్నారు. బెంగాల్‌లో విభజనకు తావుండదని 
మమత తేల్చి చెప్పారు.

వక్ఫ్ చట్టం అమల్లోకి  వచ్చిన దగ్గర నుంచి 
ఏప్రిల్ 8 నుంచి అల్లర్లు  జరుగుతున్నాయి. పోలీస్ 
వాహనాలు తగలబెట్టా రు. రాళ్లు  రువ్వారు. 
బెంగాల్ జనాభాలో ముస్లింలు దాదాపు 30 
శాతం ఉన్నారు. వీళ్లంతా తృణమూల్ కాంగ్రె -
స్‌కు ప్రధాన ఓటు బ్యాంకుగా ఉన్నారు. వచ్చే 
ఏడాది రాష్ట్రంలో అసెంబ్లీ ఎన్నికలు జరగను-
న్నాయి. ఈ నేపథ్యంలో మైనార్టీలకు అండగా 
ఉంటానని మమత హామీ ఇచ్చారు.

తెలంగాణ నిధులు ఢిల్లీ కి, నీళ్లు  ఆంధ్రాకు..దక్షిణాది రాష్ట్రా ల్లో   
నాలుగు రోజులపాటు వర్షా లు..

	 వాతావరణ పరిస్థితులపై  
ఐఎండీ కీలక అప్డెట్ద

	 క్షిణ దేశంలోని పలు రాష్ట్రాల్లో   
వర్షా లు!

	 గంటకు 40–50 కి.మీ  
వేగంతో గాలులు

	 తెలుగు రాష్ట్రాల్లో    
ఈ వర్ష సూచనల ప్రభావం

హైదరాబాద్ ఏప్రిల్ 09(ప్రజాస్వరం): 

భారత వాతావరణ విభాగం  తాజాగా వాతా -
వరణ పరిస్థితులపై కీలక అప్‌డేట్‌ను విడుదల 
చేసింది. ఏప్రిల్ 9 (బుధవారం) నుంచి 12వ తేదీ 
వరకు దక్షిణ దేశంలోని పలు రాష్ట్రా ల్లో  వర్షా లు 
కురిసే అవకాశం ఉన్నట్లు  తెలిపింది. గంటకు 40–
50 కి.మీ వేగంతో గాలులు వీస్తాయని, పలు ప్రాం-
తాల్లో  పిడుగుపాటు సంభవించే అవకాశం ఉందని 
హెచ్చరించింది. ఈ వర్ష సూచనల ప్రభావం కోస్తాం -
ధ్ర, యానాం, తెలంగాణ, కేరళ, మాహే, కర్ణా టక 
రాష్ట్రా ల్లో  కనిపించనున్నట్లు  ఐఎండీ పేర్కొంది. 
సముద్ర తీర ప్రాంతాల్లో  ఈదురుగాలులు, పిడుగు -
పాట్ల ప్రభావం ఉండే అవకాశముందని తెలిపింది.
వడగాలులు, భారీ వర్షా లు

ఇక గుజరాత్, రాజస్థా న్ రాష్ట్రా ల్లో  వడగాలులు 
కొనసాగుతాయని ఐఎండీ అంచనా వేసింది. ఏప్రిల్ 
9, 10 తేదీల్లో  అసోం, మేఘాలయలలో భారీ వర్షా లు 
కురిసే అవకాశం ఉండగా, ఏప్రిల్ 10న అరుణా -

చల్ ప్రదేశ్‌లో కూడా భారీ వర్షా లు పడే సూచనలు 
ఉన్నాయి. ఈ రోజు నుంచి ఏప్రిల్ 11వ తేదీ వరకు 
హిమాచల్ ప్రదేశ్, ఉత్తరాఖండ్ రాష్ట్రా ల్లో  తేలికపా-
టి వర్షా లు పడొచ్చని వాతావరణ శాఖ తెలిపింది. 
అదే విధంగా, వాయవ్య భారతదేశంలోని కొన్ని 
రాష్ట్రా ల్లో  ఏప్రిల్ 10న వర్ష సూచనలు ఉన్నాయి. 
నైరుతి, ఆగ్నేయ దిశల్లో  ఏర్పడిన అల్పపీడనం 
రాబోయే 24 గంటల్లో  పశ్చిమ మధ్య బంగాళాఖా-
తం మీదుగా వాయవ్యం, ఉత్తర దిశల వైపుగా కదిలే 
అవకాశం ఉందని ఐఎండీ పేర్కొంది. వర్షా లు, 
ఈదురుగాలులు, పిడుగుపాట్ల సమయంలో ప్రజలు 
బయటకు వెళ్లకుండా జాగ్రత్తలు పాటించాలని, అవ-
సరమైన వేళల్లో  మాత్రమే ప్రయాణాలు చేయాలని 
వాతావరణ శాఖ సూచించింది. అలాగే వ్యవసాయ -
దారులు తమ పంటలను సంరక్షించేలా ముందు 
జాగ్రత్తలు తీసుకోవాలంటూ సూచించింది.

హెచ్ సీయూ భూముల వివాదం.. 
విచారణకు బీఆర్ఎస్ నేతలు

	 కంచె గచ్చిబౌలి భూముల వివాదం..
	 గచ్చిబౌలి పీఎస్ లో విచారణకు 

హాజరైన బీఆర్ఎస్ నేతలు..
	 మన్నె క్రిశాంక్,కొణతం దిలీప్ ను 

ప్రశ్నించనున్న పోలీసులు..
హైదరాబాద్ ఏప్రిల్ 09(ప్రజాస్వరం): 

హైదరాబాద్ నగరంలోని కంచె గచ్చిబౌలి 
భూముల వివాదంపై గచ్చిబౌలి పోలీస్ స్టేషన్ల -
లో విచారణకు బీఆర్ఎస్ నేత మన్నె క్రిశాంక్, 
కొణతం దిలీప్ హాజరయ్యారు. ఈసందర్భంగా 
హెచ్ సీయూ భూముల విషయంలో తప్పుడు 

పోస్టు లు పోస్ట్ చెయ్యడంతో పోలీసులు కేసులు 
నమోదు చేశారు. ఆర్టిఫిషియల్ ఇంటెలిజెన్స్ 
(ఏఐ) ఉపయోగించి ఫేక్ వీడియోలు ప్రచారం 
చేశారని గచ్చిబౌలి పోలీసులు నోటీసులు ఇచ్చారు. 
అయితే, హెచ్ సీయూ భూముల వివాదంపై అటవీ 
శాఖ అధికారులు, కాంగ్రెస్ నేతలు, ఎన్ఎస్ యూఐ 
నేతలు ఫిర్యాదు చేయడంతో గచ్చిబౌలి పోలీసులు 
కేసు నమోదు చేశారు. ఇక, మూడు రోజుల విచార -
ణలో భాగంగా మొదటి రోజు విచారణకు బీఆర్ఎస్ 
మీడియా కన్వీనర్ మన్నె క్రిశాంక్, కొణతం దిలీప్ 
వెళ్లా రు. ఈ విచారణలో భూముల వివాదంపై సుధీ -
రఘ్ంగా విచారణ జరపనున్నారు.

కేసీఆర్ ది సాగు భాష.. రేవంత్ రెడ్డి ది చావు భాష

	 తెలంగాణ నీళ్ల ను చంద్రబాబు 
దొంగలించుకుని పోతున్నారు..

	 రాష్ట్ రంలో పరోక్షంగా చంద్రబాబు 
పాలన కొనసాగుతుంది..

	 ఈ కాంగ్రెస్ ప్రభుత్వానికి నీళ్ల పై 
పట్టిం పు లేదు: మాజీమంత్రి  
జగదీష్ రెడ్డి

హైదరాబాద్ ఏప్రిల్ 09(ప్రజాస్వరం): 

తెలంగాణ భవన్ లో మాజీ మంత్రి జగదీష్ 
రెడ్డి మీడియాతో మాట్లా డుతూ.. గత పదేళ్ల 
కేసీఆర్ పాలనలో కృష్ణా - గోదావరి జలాల్లో  మన-
కున్న వాటాను పూర్తిగా వినియోగించుకున్నారని 
తెలిపారు. కానీ, ఇపుడు తెలంగాణ నీళ్లను దొంగ -
లించుకుని పోతున్నారు అని ఆరోపించారు. చం-
ద్రబాబు ఏపీ సీఎం అయ్యాక ఈ ధోరణి మరింత 
పెరిగిపోయింది.. ఈ కాంగ్రెస్ ప్రభుత్వానికి నీళ్లపై 
పట్టింపు లేదు అని పేర్కొన్నారు. నాగార్జు న సాగర్ 
లో ములుగు సీఆర్ పీఎఫ్ బెటాలియన్ పోయి విశాఖ 
సీఆర్ పీఎఫ్ బెటాలియన్ వచ్చిందన్నారు.. ఇప్పుడు 
సాగర్ పూర్తిగా చంద్రబాబు చేతిలోకి వెళ్లిపోయింది.. 
కేసీఆర్ సీఎంగ ఉన్నాన్ని రోజులు సీఆర్ పీఎఫ్ బల -
గాలను సాగర్ కు రానివ్వలేదు అని బీఆర్ఎస్ నేత 
జగదీష్ రెడ్డి చెప్పుకొచ్చారు.

ఇక, సీఆర్ పీఎఫ్ కు సాగర్ ను అప్పజెప్పడం 
అంటే తెలంగాణ చేతి నుంచి ఆంధ్రా చేతికి ఆ ప్రా-
జెక్టు ను ఇవ్వడమే అని జగదీష్ రెడ్డి పేర్కొన్నారు. రా -
ష్ట్రంలో పరోక్షంగా చంద్రబాబు పాలన సాగుతోంది.. 
చంద్రబాబు అంటే ఈ కాంగ్రెస్ ప్రభుత్వం ఎందుకు 
వణుకుతుందో అర్థం కావడం లేదు అన్నారు. వయా 
చంద్రబాబు ద్వారా ఈ ప్రభుత్వం మోడీకి దగ్గరైంది 
అన్నారు. లక్ష మందితో కేసీఆర్ సభ పెట్టబోయే సరికి 
కాంగ్రెస్ ప్రభుత్వం తోక ముడిచి కృష్ణా  ప్రాజెక్టు లను 
కేఆర్ఎంబీకి అప్పగించమని అసెంబ్లీలో తీర్మానం 
చేసింది అన్నారు. ఇక, మంత్రివర్గ విస్తరణ జరిగితే 
తన పదవికి ముప్పు ఉంటుందనే రేవంత్ రెడ్డే దాన్ని 
ఆపుతున్నారు.. ఎలాగూ కాంగ్రెస్ మళ్ళీ రాష్ట్రంలో 
అధికారంలోకి వచ్చేది లేదని ఆ పార్టీ వాళ్ళే చెబుతు-
న్నారని మాజీ మంత్రి జగదీష్ రెడ్డి తెలిపారు.

	 తెలంగాణ‌ను కేసీఆర్ నిల‌బెట్టా రు.. 
రేవంత్ రెడ్డి ప‌డ‌గొట్టా రు

	 మ‌ళ్లీ  కేసీఆర్ పాల‌న రావాల‌ని ప్ర‌జ‌లు 
కోరుకుంటున్నారు

	 రైతు బంధు, రుణమాఫీ విషయంలో 
రేవంత్ చెప్పేవన్నీ అబద్ధా లే..

	 రేవంత్ రెడ్డిని కాంగ్రెస్ అగ్రనాయకత్వం 
పట్టించు కోవడం లేదు: హరీష్ రావు

హైదరాబాద్ ఏప్రిల్ 09(ప్రజాస్వరం): 

సంగారెడ్డి జిల్లా లోని రుద్రారంలో గల గణేష్ గడ్డ 
ఆలయంలో మాజీ మంత్రి హరీష్ రావు పూజలు 
నిర్వహించారు. పటాన్ చెరు బీఆర్ఎస్ నేత ఆదర్శ్ 
రెడ్డి పాదయాత్రకు మద్దతుగా పూజలో పాల్గొన్ నారు. 
ఈ సందర్భంగా ఆయన మాట్లా డుతూ.. రాష్ట్రమంతా 
కేసీఆర్ వైపు చూస్తోంది.. ఏడాది కాంగ్రెస్ పాలనలో 
పాలేవో.. నీళ్ళేవో ప్రజలకు తెలిసిపోయింది అని మం-
డిపడ్డా రు. ఆనాడు LRS ఫ్రీ అని చెప్పి.. ఇప్పుడు 
ముక్కు పిండి డబ్బులు వసూళ్లు  చేస్తున్నారని పేర్కొ-
న్నారు. రేవంత్ రెడ్డి మాటలకు ఎక్కువ.. చేతలకు 
తక్కువ అని ఫైర్ అయ్యారు. ఇక, రైతు బంధు, 
రుణమాఫీ విషయంలో రేవంత్ రెడ్డి చెప్పేవి అన్ని 
అబద్ధా లే.. అసెంబ్లీలో సీఎం, డిప్యూటీ సీఎం భట్టిల-
కు రుణమాఫీపై సవాల్ విసిరితే ఉలుకులేదు, పలుకు 
లేదు అని హరీష్ రావు అన్నారు.

ఇక, కేసీఆర్ తెలంగాణను నిలబెడితే.. రేవంత్ 
రెడ్డి పడగొట్టా డు అని మాజీ మంత్రి హరీష్ రావు 
అన్నారు. దేశ సగటులో జీఎస్టీ తగ్గిందంటే దానికి 
కారణం రేవంత్ రెడ్డే.. కేసీఆర్ చెట్లు  పెడితే…రేవంత్ 
రెడ్డి నరుకుతా అంటాడు.. ఇక, హైడ్రాతో పేదల ఇల్లు  
కూల్చాడు.. కేసీఆర్ ది సాగు బాషా అయితే రేవంత్ 
రెడ్డిది చావు బాషా అని మండిపడ్డా డు. రేవంత్ రెడ్డి 

పని ఢిల్లీలో కూడా అయిపోయింది.. బీసీల ధర్నాకు 
ఢిల్లీలోనే ఉన్న రాహుల్ గాంధీ ధర్నాకు రాలేదు.. 
రేవంత్ రెడ్డిని కాంగ్రెస్ అగ్రనాయకత్వం పట్టించు -
కోవడం లేదని తేల్చి చెప్పాడు. HCU విద్యార్థు లపై 
అక్రమ కేసులు పెట్టిన రేవంత్ రెడ్డి క్షమాపణలు 
చెప్పాలని డిమాండ్ చేశారు. HCUలో అడవులు 
నరికిన రేవంత్ రెడ్డికి మూగ జీవాల ఉసురు తగులు-
తుంది అని హరీష్ రావు శాపనార్థా లు పెట్టా డు.

అయితే, ముఖ్యమంత్రి రేవంత్ రెడ్డి మాట 
మంత్రులు కూడా వినడం లేదు అని బీఆర్ఎస్ నేత 
హరీష్ రావు ఆరోపించారు. రేవంత్ పాలన అంతా 
సగం సగం.. ఆగం ఆగం ఉందన్నారు. దేవుడినే 
మోసం చేసిన ఏకైక ముఖ్యమంత్రి రేవంత్ రెడ్డి.. 
బంగారు పళ్లెంలో పెట్టి తెలంగాణ రేవంత్ రెడ్డి చేతికి 
ఇస్తే అంత ఆగం చేస్తున్నాడు.. ఏడాదిలోనే లక్ష 50 
వేల కోట్ల రూపాయల అప్పు చేశాడు.. రేవంత్ రెడ్డి 
వచ్చాక కేసీఆర్ కట్టిన ఫ్లై ఓవర్లకు రంగులు మాత్రం 
వేస్తున్నారు.. 10 ఏళ్లు  దేశం మొత్తం తెలంగాణ వైపు 
చూసింది.. మళ్ళీ బీఆర్ఎస్ రావాలి, కేసీఆర్ కావాలి 
అని ప్రజలు కోరుకుంటున్నారు.. ఉమ్మడి మెదక్ 
జిల్లా లో ఎప్పుడు ఎన్నికలు వచ్చిన 10కి 10 సీట్లు  
గెలిచి కేసీఆర్ కి గిఫ్ట్ ఇవ్వాలని హరీష్ రావు పిలుపు-
నిచ్చారు.

ఫోన్ ట్యాపింగ్ కేసులో కీలక పరిణామం.. 
	 మాజీ ఐపీఎస్ పాస్ పోర్టు  రద్దు
	 మాజీ ఐపీఎస్ అధికారి ప్రభాకర్ రావు 

పాస్ పోర్టు  రద్దు  చేసిన కేంద్రం..
	 ఇప్పటికే రెడ్ కార్నర్ నోటీస్ ప్రక్రియ 

మొదలైనట్లు  సిటీ పోలీసులకు సీబీఐ 
సమాచారం..

హైదరాబాద్ ఏప్రిల్ 09(ప్రజాస్వరం): 
ఫోన్ ట్యాపింగ్ కేసులో కీలక పరిణామం చోటు 

చేసుకుంది. కీలక సూత్రధారి అయినటు వంటి మాజీ 
ఐపీఎస్ అధికారి ప్రభాకర్ రావుకి కేంద్ర ప్రభుత్వం 
బిగ్ షాక్ ఇచ్చింది. ప్రభాకర్ రావు పాస్ పోర్ట్ రద్దు  
చేస్తూ కేంద్రం నిర్ణయం తీసుకుంది. ప్రభాకర్ రావు 

పాస్ పోర్ట్ రద్దు  అయినట్లు  సిటీ పోలీస్ కి కేంద్ర 
సర్కార్ నుంచి సమాచారం వచ్చినట్లు  తెలుస్తుంది. 
కాగా, ఇప్పటికే రెడ్ కార్నర్ నోటీసు ప్రక్రియ మొదలై -
నట్లు  సిటీ పోలీస్ కి సీబీఐ అధికారులు సమాచారం 
ఇచ్చారు. అయితే, వైద్య చికిత్స కోసం అమెరికాకు వెళ్లి 
అక్కడే ప్రభాకర్ రావు ఉండి పోయారు.

అయితే, గత ప్రభుత్వంలో ఇంటెలిజెన్స్ బ్యూరో 
చీఫ్ గా విధులు నిర్వహించిన మాజీ ఐపీఎస్ అధికారి 
ప్రభాకర్ రావు.. పలువురు రాజకీయ నాయకులకు 
సంబంధించిన ఫోన్స్ ట్రాప్ చేసి వారి వ్యక్తిగత 
సంభాషణ దొంగలించినట్లు  తేలింది. ఇక, తెలంగాణ -
లో కాంగ్రెస్ ప్రభుత్వం అధికారంలోకి వచ్చిన తర్వాత 

పూర్తి స్థా యిలో విచారణ చేయగా.. అసలు విషయం 
బయటకు రావడంతో.. మాజీ ఐపీఎస్ ప్రభాకర్ రావు 

వైద్య చికిత్స కోసమని అమెరికాకు వెళ్లి ఇప్పటి వరకు 
తిరిగి రాలేదు.

తలాపున మల్లన్నసాగర్ 
మెదక్, సంగారెడ్డి, సిద్దిపేట

గుంతల కారణంగా 
వ్యక్తి మృతి 

మెదక్, ఏప్రిల్ 09 (ప్రజా స్వరం) : 

రోడ్డు  పై ఉన్న గుంతను తప్పించబోయి ట్రాలీ 
ఆటో బైక్ ను ఢీ కొట్టిన ప్రమాదం లో ఒకరు మృతి 
చెందిన ఘటన మెదక్ మండలం తిమ్మక్కపల్లి గ్రామ 
శివారులో బుదవారం జరిగింది. పోలీస్ ల కథనం 
మేరకు.. వెల్దు ర్తి మండలం శెట్ పల్లి  కి చెందిన 
లింగం పేట మల్లయ్య, గడ్డం వీరయ్య మోటార్ 
సైకిల్ పై మెదక్ వస్తున్నారు. మార్గ మధ్యలో తిమ్మక్క -
పల్లి శివారులో రోడ్డు  పై ఉన్న గుంతను తప్పించబో-
యి ట్రాలీ ఆటో బైక్ ను ఢీ కొట్టింది. ఈ ప్రమాదంలో 
తీవ్ర గాయాలైన వీరయ్య కు తీవ్ర గాయాల కావడం 
తో ప్రైవేట్ ఆసుపత్రికి చికిత్స కోసం తరలించా-
రు. అక్కడ పరీక్షించిన వైద్యులు వీరయ్య మృతి 
చెందినట్లు గా నిర్ధా రించారు. ట్రాలీ ఆటో నిర్లక్ష్యం 
వల్లే ప్రమాదం జరిగినట్టు  బాధితులు తెలిపారు. 
బాధితుల ఫిర్యాదు మేరకు రూరల్ ఎస్ఐ మురళీ 
కేసు నమోదు చేసి దర్యాప్తు చేస్తున్నట్టు  తెలిపారు.

ఎండిపోతున్న వరి పంటలు..
రైతులను ఐక్యం చేసి తూములు మూసేస్తాం  
నియోజకవర్గ రైతులకు నీరిచ్చిన తర్వాతే తీసుకుపోవాలి 
మల్లన్న సాగర్ పిల్ల కాల్వలను పరిశీలించిన ఎమ్మెల్యే

దౌల్తా బాద్.ఎప్రిల్ 09( ప్రజాస్వరం) : 

దుబ్బాక నియోజకవర్గ రైతులకు సముద్రంగా 
ఉన్న మల్లన్న సాగర్ ప్రాజెక్టు  నుండి నీటిని సకాలంలో 
విడుదల చేయకపోవడంతో రైతు యాసంగిలో వేసిన 
వరి పంట పశువులకు మేతగా మారిందని దుబ్బాక శా -
సనసభ్యులు కొత్త ప్రభాకర్ రెడ్డి అన్నారు. బుధవారం 
దౌల్తాబాద్ మండలంలోని ఇందుప్రియల్. మాచిన్ 
పల్లి. చేగుంట మండలం పోసానిపల్లి. కసంపల్లి. 
చందాయిపేట మక్క రాజుపేట తదితర గ్రామాలకు 
మేన్ కెనాల్ ద్వారా మల్లన్న సాగర్ ద్వారా రైతులకు 
గొలుసు కట్ట చెరువు ద్వారా సాగునీరు అందిస్తూ 
చెరువులు నుండి ప్రతి రైతుకు సాగునీరు అందించే 
అవకాశం ఉన్నప్పటికీ ప్రభుత్వం పాదయాపన చేసి 
రైతుల పంట పొలాలను ఎండు దశకు తెచ్చిందని 
ఆరోపించారు. కెసిఆర్ హయాంలో మల్లన్న సాగర్. 
కొండ పోచమ్మ ప్రాజెక్టు  నిర్మించి శంకరంపేట. 

దుబ్బాక. ఉప్పర్ పల్లి. మెదక్. మల్కాపూర్ తదితర 
మెయిన్ కాలువలు పూర్తయినప్పటికీ వాడి ద్వారా 
పిల్ల కాలువలు పూర్తి చేసి చెరువుల్లో కి గొలుసు కట్టడం 
ద్వారా సాగునీరు అందిస్తూ రైతులు ఎంతో సంతోషప-
డేవారని. కానీ కాంగ్రెస్ ప్రభుత్వం రైతులు సాగుచేసిన 
వరి పంట పశువులకు మేతగా మారడంతో రైతులు పె-
ట్టు బడులు కూడా మునిగిపోయారని ఆవేదన వ్యక్తం 
చేశారు. ఇరిగేషన్ అధికారుల మధ్య సమన్వయం 
పూర్తిగా లోపించిందని వారు కూడా ఇష్టారా జ్యంగా 
వ్యవహరించడం పట్ల ఎమ్మెల్యే కొత్త ప్రభాకర్ రెడ్డి 
వారిపై ఆగ్రహం వ్యక్తం చేశారు. పిల్ల కాలువలు 
పూర్తి చేయడంలో అటు ఇరిగేషన్ అధికారులు. ఇటు 
ప్రభుత్వ యంత్రాంగం పూర్తిగా వైఫల్యం చెందిందని 
ఆరోపించారు. నీళ్లు  నిధులు నియామకాలపై కొట్లా డి 
తెచ్చుకున్న తెలంగాణలో కాంగ్రెస్ ప్రభుత్వం ఆగం 
చేస్తుందని ఆయన విమర్శించారు. దుబ్బాక నియో -

జకవర్గం లో ప్రతి ఎకరాకు సాగునీరు అందించేందు -
కు కృషి చేస్తామని. ఇప్పటికే కుడవేల్లి వాగు ద్వారా 
పంటలకు నీరు అందించడం జరుగుతుందని. 
మెయిన్ కెనాల్ ద్వారా పిల్ల కాలువలను పూర్తి చేసి 
చెరువులు నింపి దశలవారీగా దుబ్బాక నియోజకవర్గ 
పంట పొలాలకు సాగునీరు అందించి మరో కొనసీ-
మగా మారుస్తామని ఈ సందర్భంగా ఎమ్మెల్యే కొత్త 

ప్రభాకర్ రెడ్డి స్పష్టం చేశారు. ఇరిగేషన్ అధికారులు 
పట్టణాల్లో  ఉండకుండా కాలువల ఫీల్డ్  విజిట్ చేసి 
రైతులకు ఎలాంటి ఇబ్బందులు లేకుండా తక్షణ 
చర్యలు చేపట్టా లని ఎమ్మెల్యే కొత్త ప్రభాకర్ రెడ్డి ఆదే-
శించారు. కార్యక్రమంలో దుబ్బాక నియోజకవర్గం 
సమన్వయకర్త  శ్రీనివాస్ గౌడ్. దౌల్తాబాద్. చేగుంట 
మండలాల రైతులు అధికారులు పాల్గొ న్నారు.

 రాజ్యాంగ పరిరక్షణ కోసమే పాదయాత్ర.!
నియోజవర్గ ఇన్చార్జి 
చెరుకు శ్రీనివాస్ రెడ్డి

దౌల్తా బాద్  ఏప్రిల్09( ప్రజాస్వరం) :  

రాజ్యాంగ పరిరక్షణ కోసం పల్లె పల్లెకు కాంగ్రెస్, 
రాజ్యాంగ పరిరక్షణ పాదయాత్ర చేపట్టిందని 
దుబ్బాక నియోజకవర్గ  కాంగ్రెస్ పార్టీ ఇంచార్జ్ 
చెరుకు శ్రీనివాస్ రెడ్డి తెలిపారు. అఖిల భారతీయ 
కాంగ్రెస్ కమిటీ ప్రతిష్టమాత్మకంగా నిర్వహిస్తున్న 
జై బాపు జై భీమ్ జై సంవిధాన్ రాజ్యాంగ పరిరక్షణ 
అభియాన్ పాదయాత్రను  బుధవారం సిద్దిపేట 
జిల్లా  దౌల్తాబాద్ మండలంలోని గాజులపల్లి నుండి 
దొమ్మాట మీదుగా సూరంపల్లి చేరుకుని, ఆయా గ్రా-
మాల్లో  అంబేద్కర్ గాంధీ విగ్రహాలకు పూలమాలలు 
వేసి నివాళులు అర్పించారు. ఈ సందర్భంగా వారు 
మాట్లాడు తూ బిజెపి,ఆర్ఎస్ఎస్ రాజ్యాంగాన్ని 
తొలగించే ప్రయత్నం చేస్తూ, రాజ్యాంగబద్ధ సంస్థల -

ను నిర్వీర్యం చేయడానికి, ప్రజాస్వామ్య విలువలను, 
ప్రజల హక్కులను కాలరాస్తూన్న తరుణంలో బిజెపి 
బిఆర్ఎస్ దొందు దొందే చాప కింద నీరు లాగా ప్ర-
జలను మోసం చేయడంలో రెండు పార్టీలు చేస్తున్న 
దొంగ వైఖరిని ప్రజలు గమనిస్తున్నారు. కాంగ్రెస్ 
పార్టీ రాజ్యాంగ పరిరక్షణ కట్టు బడి ఉందని బీజేపీ 
,బి ఆర్ఎస్ కుట్రలను కొనసాగనివ్వమని హెచ్చరిం -
చారు. గాంధీ, అంబేద్కర్లు  నింపిన స్పూర్తితో బడుగు 
బలహీన వర్గా ల అభ్యున్నతి కోసం కాంగ్రెస్ పార్టీ పని-

చేస్తుందన్నారు.ప్రజల హక్కులు.. మరి ముఖ్యంగా 
'భావ ప్రకటనా స్వేచ్ఛ'ను కాపాడటంతోపాటు 
రాజ్యాంగాన్ని రక్షించడమే లక్ష్యంగా చేసుకొని పా -
దయాత్ర నిర్వహిస్తున్నట్లు  తెలిపారు.  మండల 
అధ్యక్షుడు పడాల రాములు, మండల కో ఆర్డినేటర్ 
కాషబోయిన భాస్కర్,ఉపాధ్యక్షుడు మద్దెల స్వామి,ఎ -
స్సీ సెల్ అధ్యక్షుడు బండారు లాలు, యూత్ కాంగ్రెస్ 
జిల్లా  ఉపాధ్యక్షుడు సిందం శశికాంత్ తదితరులు 
పాల్గొ న్నారు.

మెదక్, ఏప్రిల్ 09 (ప్రజా స్వరం) :  

కేంద్ర ప్రభుత్వం పెంచిన గ్యాస్ ధరలను 
వెంటనే తగ్గించాలని సిపిఎం జిల్లా  కార్యదర్శి 
కడారి నర్సమ్మ డిమాండ్ చేశారు. కేంద్ర ప్రభుత్వం 
పెంచిన గ్యాస్ ధరలకు వ్యతిరేకంగా బుధవారం 
జిల్లా  కేంద్రంలోని పోస్ట్ ఆఫీస్ నందు కేంద్ర ప్ర -
భుత్వం దిష్టిబొమ్మ దగ్ధం చేయడం జరిగింది. ఈ 
సందర్భంగా ఆమె మాట్లాడు తూ అంతర్జా తీయ 
మార్కెట్ లో ముడి చమురు ధరలు 2024 నుంచి 
తగ్గా యని ఇటీవలి కాలంలో అవి మరింత తగ్గా -
యని కానీ కేంద్ర ప్రభుత్వం ఒకేసారి సిలిండర్ 
పై 50 రూపాయలను పెంచుతూ ఉత్తర్వులు 
జారీ చేయడం దేనికి సంకేతమని ప్రశ్నించారు. 
ప్రభుత్వ నిర్ణయం వల్ల సబ్సిడీ సబ్సిడీయేతర వి -
నియోగదారులపై తీవ్ర ప్రభావం పడనున్నదని 
ఆమె ఆవేదన వ్యక్తం చేశారు. పెరిగే గ్యాస్ ధరల 
ప్రభావం మిగతా నిత్యవసర వస్తు ధరల పై కూడా 
పడుతుందని అన్నారు. ప్రపంచవ్యాప్తంగా ఆర్థిక 
సంక్షోభ భయంతో ప్రజలు అల్లాడుత ుంటే ఉపాధి 

పెంచి ధరలను తగ్గించాల్సిపోయి కేంద్రం గ్యాస్ 
ధరలను పెంచి ప్రజలపై భారాలను వేస్తున్నదని 
విమర్శించారు. ఇప్పటికే ప్రజలకు ఉపాధి లేక 
ఆదాయం లేక నిత్యవసర వస్తువుల ధరల పెరుగు -
దలతో ఇబ్బందులు పడుతు వారి కొనుగోలు శక్తి 
క్షీణించిందని ధరలు పెంచుకుంటూ పోతే వారు 
జీవనం ఎలా సాధ్యమని ప్రశ్నించారు. కేంద్ర ప్ర -
భుత్వం పెట్టు బడుదారులకు లక్షల కోట్లు   రుణాలు 
రాయితీలుగా ఇచ్చి ఆ భారాన్ని పేద ప్రజలపై 
మోపుతున్నదని విమర్శించారు. పెరిగిన గ్యాస్ 
ధరల వల్ల మహిళలపై తీవ్ర ప్రభావం పడుతుం -
దని అన్నరు.  గృహ వినియోగదారులు  దీనివల్ల 
నెలకు జిల్లా  ప్రజలపై అదనంగా భారం పడుతుం -
దని కేంద్ర ప్రభుత్వ నిర్ణయానికి వ్యతిరేకంగా 
జిల్లా  ప్రజలు కూడా ఐక్యం చేసి పోరాడుతామని 
అన్నారు. ఈ కార్యక్రమంలో సిపిఎం జిల్లా  కార్యద -
ర్శి వర్గ సభ్యులు కే. మల్లేశం, ఏ. మహేందర్ రెడ్డి, 
జిల్లా  కమిటీ సభ్యులు సంతోష్ నాయకులు భాను, 
సత్యం, రాణి, మల్లయ్య, శంకరయ్య పాల్గొ న్నారు.

పెంచిన గ్యాస్ ధరలను వెంటనే తగ్గించాలి ధాన్యం కొనుగోలు కేంద్రాన్ని ప్రారంభం 
చేగుంట, మార్చు 09 (ప్రజా స్వరం) : 

అధికారులు ప్రోటోకాల్ పాటించాలని  లేని -
పక్షంలో వారిపై తగ్గిన చర్యలు తప్పవని దుబ్బాక 
ఎమ్మెల్యే కొత్త ప్రభాకర్ రెడ్డి పేర్కొన్నారు. చేగుంట 
మండలంలోని పలు గ్రామాల్లో ని ఐకెపి సొసైటీ 
ఆధ్వర్యంలో ఏర్పాటుచేసిన ధాన్యం కొనుగోలు 
కేంద్రాలను దుబ్బాక ఎమ్మెల్యే కొత్త ప్రభాకర్ రెడ్డి 
బుధవారం ప్రారంభించారు.  మండలంలోని 
వడియారం అనంతసాగర్, ఇబ్రహీంపూర్, గ్రా -
మాల్లో  ఐకెపి, ఆధ్వర్యంలో ఏర్పాటుచేసిన ,సొసైటీ 
ఆధ్వర్యంలో ఇబ్రహీంపూర్  ఏర్పాటుచేసిన వరి 
ధాన్యం కొనుగోలు కేంద్రాలను  ప్రారంభించారు. 
ఈ సందర్భంగా ఆయన మాట్లాడు తూ రైతులకు 
ఎలాంటి ఇబ్బందులు కలగ కుండా కొనుగోలు 
కేంద్రాల్లో  అధికారులు తగిన వసతులు ఏర్పాటు 
చేయాలని ఆయన అధికారులకు సూచించారు. 
మండలంలోని అధికారులు ప్రోటోకాల్ పాటించా -
లని ఎలాంటి హోదా లేకుండా పార్టీ కార్యక్రమాలు 

లాగా అధికార కార్యక్రమాలు చేపడుతున్నారని 
అలాగనే చేపడితే సంబంధిత అధికారులపై చర్యలు 
తీసుకోవాల్సి ఉంటుందని అధికారులకు ఆదేశిం -
చారు. ఏ క్కడ కూడా మళ్లీ ఇలాంటి పొరపాటు జర -
గకుండా చూడాలని అధికారులకు సూచించారు. 
మండలంలోని ఎక్కడైనా సమస్య ఉంటే తనకు నివే -
దికలు ఇవ్వాలని గ్రామాల్లో  పారిశుద్ధం మంచినీటి 
సమస్య తలెత్తకుండా తగిన చర్యలు తీసుకోవాలని 
ఎంపీడీవో చిన్నారెడ్డి, మిషన్ భగీరథ ఏఈ దివ్యశ్రీ 
కి సూచించారు. ప్రజలకు సేవ చేసే విధంగా అధి -
కారులు పనిచేయాలని ఎవరికో తలగ్గి పని చేస్తే 
అది సరైన విధానం కాదన్నారు. ఈ కార్యక్రమంలో 
తాసిల్దా ర్ శ్రీకాంత్, ఎంపీడీవో చిన్నారెడ్డి, ఐకెపిఎ -
పిఎమ్ లక్ష్మీనరసమ్మ,   మండల పార్టీ అధ్యక్షులు 
నారాయణరెడ్డి, మాజీ జడ్పిటిసి మోదం శ్రీనివాస్, 
నాయకులు మంచిగట్ల శ్రీనివాస్, పట్నం తానేష్, 
రాములు, నర్సింలు, ఐకెపి సిబ్బంది రైతులు తదిత -
రులు పాల్గొ న్నారు.

వరంగల్ బహిరంగ సభ గోడ పత్రిక ఆవిష్కరణ
మెదక్, ఏప్రిల్ 09 (ప్రజా స్వరం) : 

బిఆర్ఎస్ పార్టీ ఆవిర్భవించి 25 సంవత్సరాలు 
పూర్తి చేసుకున్న సందర్భంగా ఏప్రిల్ 27వ తేదీన 
వరంగల్ ఎల్కతుర్తి వద్ద జరిగే భారీ బహిరంగ 
సభను విజయవంతం చేయాలని జిల్లా  పార్టీ 
అధ్యక్షురాలు, మాజీ ఎమ్మెల్యే పద్మ దేవేందర్ రెడ్డి 
బిఆర్ఎస్ పార్టీ నాయకులకు, కార్యకర్తలకు పి -
లుపునిచ్చారు. బుధవారం మెదక్ జిల్లా  కేంద్రం 
బిఆర్ ఎస్ పార్టీ క్యాంప్ కార్యాలయంలో యం. 
పద్మ దేవేందర్ రెడ్డి వరంగల్ బహిరంగ సభ 
గోడ పత్రికను ఆవిష్కరించారు. ఈ సందర్భంగా 
ఆమె మాట్లాడు తూ తెలంగాణ రాష్ట్ర సాధన కోసం 
2001 సంవత్సరంలో గులాబీ పార్టీ జెండా పట్టి 14 
సంవత్సరాలు పోరాటం చేసి రాష్ట్రాన్ని  సాధించి తె -
లంగాణలో అనేక అభివృద్ధి కార్యక్రమాలను చేపట్టి 
దేశంలోనే తెలంగాణను నెంబర్ వన్ రాష్ట్రంగా తీ -
ర్చిదిద్దిన ఘనత మాజీ ముఖ్యమంత్రి కేసీఆర్ దక్కు -
తుందన్నారు. ఏప్రిల్ 27వ తేదీన ప్రతి గ్రామంలో 
బిఆర్ఎస్ పార్టీ జెండాను ఆవిష్కరించి  వరంగల్ 

భారీ బహిరంగ సభకు పార్టీ శ్రేణులు నాయకులు 
కార్యకర్తలు బయలుదేరాలని విజ్ఞప్తి చేశారు. వరం -
గల్లో  జరిగే భారీ బహిరంగ సభకు పార్టీ తరపున 
వాహనాలు ఏర్పాటు చేస్తామన్న కార్యకర్తలు 
వద్దన్నారని వారే స్వయంగా తామే వాహనాలు 
ఏర్పాటు చేసుకొని వరంగల్_ ఎల్కతుర్తి లో జరిగే  
బహిరంగ సభకు హాజరు అవుతామని కార్యకర్తలు 
చెప్తా ఉన్నారని తెలిపారు. వరంగల్ ఎలుకతుర్తి 
లో జరిగే భారీ బహిరంగ సభ విజయవంతం చే -
యడానికి పార్టీ నాయకులు కార్యకర్తలు అందరూ 
ప్రతి ఒక్కరు కృషి చేయాలని పిలుపునిచ్చారు. ఈ 
కార్యక్రమంలో జిల్లా  పరిషత్ మాజీ ఉపాధ్యక్షురాలు 
ఎం లావణ్య రెడ్డి, మెదక్ మున్సిపల్ మాజీ చైర్మన్ 
మల్లికార్జు న్ గౌడ్, మార్కెట్ కమిటీ మాజీ చైర్మన్ 
ఆకిరెడ్డి కృష్ణా రెడ్డి, మెదక్ మండల పార్టీ అధ్యక్షులు 
యం. అంజ గౌడ్, పట్టణ కన్వీనర్ మామిళ్ళ ఆం -
జనేయులు, మాజీ కౌన్సిలర్ జయరాజ్, పట్టణ కొ 
కన్వీనర్ జుబేర్ అహ్మద్, మెదక్ పిఎసిఎస్ చైర్మన్ 
హనుమంత్ రెడ్డి తదితరులు పాల్గొ న్నారు.

అదనపు కలెక్టర్ నగేష్
మెదక్, ఏప్రిల్ 09 (ప్రజా స్వరం) : 

విద్యార్థు లకు అందించే ఆహారం పట్ల రోజూ వారి 
మెనూని పక్కాగా అమలు చేయాలని జిల్లా  అదనపు 
కలెక్టర్ నగేష్  సిబ్బందిని ఆదేశించారు. బుధవారం 
టేక్మాల్ మండల కేంద్రంలోని కేజీబీవీ పాఠశాలను 
జిల్లా  అదనపు కలెక్టర్ నగేష్ సందర్శించి, పరిశీలిం-
చారు. ఈ సందర్భంగా విద్యార్థు లతో కలిసి భోజనం 
చేస్తూ ముచ్చటించారు. ఎక్కడ నుంచి వచ్చారు? 
ఎలా చదువుతున్నారు? ఉదయం అల్పాహారం, 
మధ్యాహ్న భోజనాన్ని సమయానికి అందిస్తున్నారా? 

వంటి వివరాలను అడిగి తెలుసుకుంటూ, చక్కగా 
చదువుకొని ఉన్నత విలువలతో వృద్ధిలోకి రావాలని 
మార్గనిర్దేశం చేశారు. అలాగే ప్రతిరోజూ సరుకుల 
నాణ్యతను నిశితంగా పరిశీలించాలని, పరిశుభ్ర-
మైన వాతావరణంలో భోజనం తయారు చేయాలని, 
నాణ్యతా ప్రమాణాలను తప్పనిసరిగా అనుసరించా -
లని, సమయానుగుణంగా రుచికరమైన పోషకా-
హారాన్ని విద్యార్థు లకు ఇవ్వాలని, ఉపాధ్యాయులు, 
సిబ్బంది హాజరు రిజిస్టర్ లను తనిఖీ చేసి, సమయ-
పాలన ఖచ్చితంగా పాటించాలని సూచించారు. వి -
ద్యార్థినిల సామర్థ్ యాలను పరిశీలించి సంతృప్తి వ్యక్తం 
చేశారు. ఈ కార్యక్రమంలో పాఠశాల ప్రిన్సిపల్ 
సంబంధిత అధికారులు తదితరులు పాల్గొ న్నారు.

రోజూ వారి మెనూని
పక్కాగా అమలు చేయాలి

మెదక్, ఏప్రిల్ 09 (ప్రజా స్వరం) : 
నిరుపేద రోగులకు నాణ్యమైన వైద్యం అందించి 

మంచి పేరు సంపాదిం చుకోవాలని మెదక్ ఎమ్మెల్యే 
మైనంపల్లి రోహిత్ రావు అన్నారు. బుధవారం మెదక్ 
జిల్లా  కేంద్రంలోని   ఆటోనగర్ లో శ్రీ బాలాజీ హాస్పి-
టల్ ను ఎమ్మెల్యే మైనంపల్లి రోహిత్ రావు రిబ్బన్ 
కట్ చేసి ప్రారంభించారు. అనంతరం హాస్పిటల్ 
యాజమాన్యం  డా. బి. కిరణ్ గౌడ్ (రేడియాలజిస్ట్), 

డా. బి. సంధ్యారాణి ( గైనకాలజిస్ట్) లు ఎమ్మెల్యే ను 
శాలువాతో  ఘనంగా సత్కరించారు. ఈ సందర్భం-
గా ఎమ్మెల్యే మాట్లాడు తూ ఆసుపత్రికి వచ్చే నిరుపేద 
ప్రజలకు నాణ్యమైన వైద్యం తో పాటు వారి అప్య్యంగా 
పలకరించాలని సూచించారు. ఈ కార్యక్రమంలో 
ఆసుపత్రి యాజమాన్యం తో పాటు పార్టీ శ్రేణులు 
బొజ్జ పవన్, మధుసూదన్ రావు, ప్రభాకర్ రెడ్డి, 
రమేష్ గౌడ్, తదితరులు ఉన్నారు.

రోగులకు నాణ్యమైన వైద్యం అందించాలి

నార్సింగి, మార్చి 09 (ప్రజా స్వరం) : 

కాంగ్రెస్ పార్టీ అధికారంలోకి వచ్చిన తర్వాతనే 
అన్ని గ్రామాల్లో ని వీధి వీధుల్లో  సిసి రోడ్డు  పనులు 
జరుగుతున్నాయని దుబ్బాక కాంగ్రెస్ పార్టీ నియో -
జకవర్గ ఇన్చార్జి చెరుకు శ్రీనివాస్ రెడ్డి అన్నారు. 
చేగుంట మండలం రెడ్డిపల్లి గ్రామపంచాయతీ 
పరిధిలోని రెడ్డిపల్లి కాలనీలో బుధవారం ఎన్ఆ -
ర్ఈజీఎస్ కింద  మంజూరైన  రు,15  లక్షల సిసి 
రోడ్డు  పనులకు శంకుస్థా పన చేశారు. ఈ సందర్భం -
గా ఆయన మాట్లాడు తూ కాంగ్రెస్ ప్రభుత్వం 15 
నెలలలోనే ప్రజలకు ఇచ్చిన హామీలు ఉచిత బస్సు 
పాస్, రుణమాఫీ, ఇందిరమ్మ ఇల్లు , ఇచ్చిన హా -

మీలన్నీ దశలవారీగా సంక్షేమ పథకాలు అమలు 
చేస్తుందన్నారు.  ముఖ్యమంత్రి రేవంత్ రెడ్డి, జిల్లా  
మంత్రుల సహకారంతో చేగుంట మండలాన్ని 
అన్ని విధాల దశలవారీగా అభివృద్ధి చేస్తానన్నారు. 
కాంగ్రెస్  ప్రభుత్వం పేదల కడుపు నింపడానికి 
సన్న బియ్యం పథకం అమలు చేసిందని దాంతో 
పేద ప్రజలు ఎంతో సంతోషంగా ఉన్నారని పేర్కొ -
న్నారు. ఈ కార్యక్రమంలో మండల పార్టీ అధ్యక్షు -
డు నవీన్ కుమార్, సొసైటీ చైర్మన్ మేకల పరమేష్ 
,నాయకులు  అస్సాం, భాస్కర్, జగన్, పరంజ్యోతి,  
శ్రీనివాస్, మహేష్, శ్రీకాంత్, నదీమ్, నర్సింలు, 
కాలనీవాసులు తదితరులు పాల్గొ న్నారు.

సీసీ రోడ్డు  పనులకు శంకుస్థా పన 

తాండూర్ ఏప్రిల్ 9 (ప్రజాస్వరం) : 

వికారాబాద్ జిల్లా  తాండూరు మున్సిపల్ 
పరిధిలో గల 36 వార్డు లకు సంబంధించిన మున్సి -
పల్ వార్డు  ఆఫీసర్లతో మరియు మున్సిపల్ పరిధిలో 
గల వివిధ శాఖల అధికారులతో ఎమ్మెల్యే బుయ్యని 
మనోహర్ రెడ్డి బుధవారం సమీక్ష సమావేశం నిర్వ -
హించి వార్డు ల వారీగా విధులు నిర్వహిస్తున్న వార్డు  
ఆఫీసర్లతో ముఖాముఖిగా మాట్లా డి సమస్యలు తె -
లుసుకున్నారు. ఎమ్మెల్యేవార్డు ల వారీగా పనిచేస్తున్న 

పారిశుధ్య కార్మికులు ఏ విధంగా పని చేస్తున్నారని 
వార్డు  ఆఫీసర్లతో ద్వారా తెలుసుకున్నారు. వార్డు ల్లో  
గల పలు సమస్యలను ఎమ్మెల్యే  దృష్టికి  వార్డు  ఆఫీ -
సర్లు  తీసుకువెళ్లా రు. ప్రజల ఏ విధమైన సమస్యలు 
ఎక్కువగా లేవనెత్తారున్నారని వార్డు ఆఫీసర్ల ద్వారా  
ఎమ్మెల్యే తెలుసుకున్నారు. పాత తాండూరు,గ్రీన్ 
సిటీ,అయ్యప్ప నగర్, మాణిక్ నగర్, ప్రాంతాల్లో  
డ్రైనేజీ వ్యవస్థ పై చర్చించారు. వ్యక్తిగత మరుగు -
దొడ్ల నిర్మాణానికి ప్రజలను ప్రోత్సహించే విధంగా 

నాయకులు చొరవ తీసుకొవాలని అన్నారు. వార్డు  
నెంబర్ 20,21,23 లో త్రాగు నీటి సమస్య, డ్రైనేజీ 
వ్యవస్థకు ప్రణాళికలు సిద్ధం చేయాలని కమీషనర్ 
కు  ఎమ్మెల్యే సూచించారు. ఎస్ డి ఎఫ్ నిధులు 
టౌన్ కు కేటాయించడం జరిగిందని,ఈ నిధులన్నీ 
డ్రైనేజీ నిర్మాణానికి ఉపయోగించాలని అధికా -
రులకు  ఎమ్మెల్యే ఆదేశించారు. రేషన్ కార్డు లు, 
సన్నబియ్యం పంపిణీపై ప్రజలకు ఇబ్బందులు 
తలెత్తకుండా చూడాలని అన్నారు. కాలేజ్ గ్రౌండ్స్ 

మిషన్ భగీరథ వాటర్ ట్యాంక్ లో ఓవర్ ఫ్లో  వల్ల 
నీరు వృథాగా అవుతుందని ఎమ్మెల్యే దృష్టికి 
కొందరు నాయకులు తీసుకువెళ్లా రు.  అనంతరం 
ఎమ్మెల్యే  వార్డు  ఆఫీసర్లతో మాట్లా డుతూ ప్రతి 
ఒక్కరు విధిగా వార్డు ల్లో  ప్రజలకు అందుబాటులో 
ఉండాలని, ప్రజలకు ఏ చిన్న సమస్య తలెత్తిన సొంత 
సమస్య మాదిరిగా భావించి పరిష్కారం చూపాలని 
అన్నారు.  త్వరలో వార్డు ల వారీగా వార్డు  కార్యా -
లయాలు ప్రారంభించే విధంగా కృషి చేయాలని 
కమీషనర్ కు  ఎమ్మెల్యే అన్నారు. అధికారులు 
అందరూ కూడా విధిగా వార్డు ల్లో  ప్రజలకు అం -
దుబాటులో ఉండాలని, గ్యాస్ సిలిండర్, ఎలెక్ట్రిక్ 
బిల్లు  సబ్సిడీ పై ప్రజలకు పూర్తిగా అవగాహన 
కల్పించాలని అన్నారు.  కాంగ్రెస్ అధికారంలోకి 
వచ్చిన వెంటనే వార్డు ల వారీగా అధికారులను 
నియమించడం జరిగిందని అన్నారు. లీడర్స్ తో 
పాటు అధికారులు పని చేసినప్పుడే మున్సిపల్ 
అభివృద్ధి  చెందుతుందని అన్నారు. ఈ సమావేశం -
లో మున్సిపల్ నాయకులు, మున్సిపల్ కమిషనర్ 
విక్రమ్ సింహరెడ్డి, అధికారులు పాల్గొ న్నారు.

వికారాబాద్, ఏప్రిల్ 9 (ప్రజాస్వరం) : 

రాష్ట్ర ప్రభుత్వం ప్రతిష్టా త్మకంగా అమలు చేస్తున్న 
సన్న బియ్యం పథకాన్ని దోమ మండలం గుండాల 
గ్రామంలో బుధవారం స్థాని క నాయకులతో కలిసి 
రేషన్ కార్డు దారులకు సన్న బియ్యం పంపిణీ కార్యక్ర -
మాన్ని డిసిసి అధ్యక్షులు పరిగి ఎమ్మెల్యే డాక్టర్ టి.రా-
మోహన్ రెడ్డి  ప్రారంభించడం జరిగింది. అనంతరం 
దోమ మండలం గుండాల,కొత్తపల్లి, దాదాపూర్ గ్రా -
మాలలో జై బాపు,జై భీమ్,జై సంవిదాన్ అభియాన్ 
రాజ్యాంగ పరిరక్షణ యాత్రలో స్థాని క నాయకుల-
తో కలిసి డిసిసి అధ్యక్షులు పరిగి ఎమ్మెల్యే డాక్టర్ 
టి.రామ్మోహన్ రెడ్డి  పాల్గొ న్నారు. ఈ సందర్భంగా 
ఎమ్మెల్యే రామ్మోహన్ రెడ్డి మాట్లా డుతూ ఏ రాష్ట్రంలో 
ఏ ప్రభుత్వం అమలు చేయని విధంగా తెలంగాణ 
రాష్ట్రంలో పేద కుటుంబాలకు సన్న బియ్యం అంద-
జేస్తున్న ఘనత ముఖ్యమంత్రి రేవంత్ రెడ్డికే దక్కు-

తుందన్నారు. భారతదేశం చాలా క్లిష్ట పరిస్థితుల్లో  
ఉందని ఎన్నో త్యాగాలు చేసి నిర్మించుకున్న ఈ 
దేశంలో రాజ్యాంగాన్ని వాటి ఉద్దేశాన్ని,అదేవిధం-
గా మహనీయుల గొప్పతనాన్ని తెరమరుగు చేసే 
కుట్రలు జరుగుతున్నాయని అన్నారు. వాస్తవాలను 
ప్రజలకు తెలియచేప్పేందుకే జై బాపు.. జై భీమ్.. 
జై సంవిధాన్ అభియాన్ కార్యక్రమం చేపట్టా మని 
తెలిపారు. కేంద్రంలోని బీజేపీ ప్రభుత్వం రాజ్యాం-
గాన్ని అవమానిస్తున్న తీరు గురించి వివరించారు.
పేదలు సైతం పెద్దల మాదిరిగానే సన్న బియ్యం తినా -
లన్న ఉద్దేశంతో రాష్ట్ర ప్రభుత్వం సన్న బియ్యం పథకా-
న్ని తీసుకువచ్చిందని ఎమ్మెల్యే  తెలిపారు.ప్రభుత్వం 
యువత ఉపాధి కోసం ప్రవేశపెట్టిన రాజీవ్‌ యువ 
వికాసం పథకాన్ని అర్హు లందరూ సద్వినియోగం 
చేసుకోవాలని అన్నారు.దరఖాస్తు గడువును ఏప్రిల్ 
14 వరకు పొడిగించడం జరిగిందని తెలిపారు.

తాండూరు, ఏప్రిల్ 9 (ప్రజాస్వరం) :
వికారాబాద్ జిల్లా  తాండూరు పట్టణంలోని మె -

జిస్ట్రేట్ కోర్టు ను అభివృద్ధి చేసేందుకు కృషి చేస్తానని 
ఎమ్మెల్యే మనోహర్ రెడ్డి హామీ ఇచ్చారు బుధవారం 
ఆయన తాండూరు న్యాయవాదులతో ముఖాముఖి 
కార్యక్రమంలో పాల్గొ న్నారు. ఈ సందర్భంగా 
పలువురు న్యాయవాదులు కోర్టు  ఆవరణలో మౌలిక 
వసతులు, కోర్టు  భవనం లేదని పలు సమస్యలను 
ఎమ్మెల్యే  దృష్టికి తీసుకువెళ్లా రు. ఇందుకు స్పందిం-
చిన ఎమ్మెల్యే బుయ్యని మనోహర్ రెడ్డి మాట్లా డుతూ 
కోర్టు లో ఉన్న వివిధ సమస్యలను పరిష్కరించేందుకు 
కృషి చేస్తానని చెప్పారు. మౌలిక వసతులతో పాటు, 
నూతన భవనం, సబ్ కోర్టు  ఏర్పాటుకు  ముఖ్యమంత్రి  

దృష్టికి తీసుకెళ్లడం జరుగుతుందని న్యాయవాదుల-
కు హామీ ఇచ్చారు.
బ్రిడ్జి నిర్మాణ పనులు పరిశీలించిన ఎమ్మెల్యే 

తాండూరు మున్సిపల్ పరిధిలో ఫ్లైఓవర్ 
సమీపంలో చిలుక వాగు ప్రక్షాళన లో భాగంగా 
జరుగుతున్న బ్రిడ్జి పనులను బుధవారం తాండూర్ 
ఎమ్మెల్యే మనోహర్ రెడ్డి పరిశీలించి, పనులు జరిగే 
సమయంలో వాహనదారులకు ఎలాంటి ఇబ్బందు -
లు తలెత్తకుండా తగిన జాగ్రత్తలు తీసుకోవాలని 
అధికారులకు సూచించారు. తాండూరు పట్టణం -
లో వరద ముంపుకు గురవుతున్న  చిలుక వాగును 
ప్రక్షాళన చేసేందుకు చర్యలు తీసుకుంటున్నట్లు  
తెలిపారు.

వికారాబాద్, ఏప్రిల్ 9 (ప్రజాస్వరం):

బహుజన్ ముక్తి మోర్చా  జాతీయ అధ్యక్షు -
లు  మన్యావర్ వామన్ మేశ్రం  పిలుపు మేరకు   
బుధవారం నాడు వికారాబాద్ జిల్లా  పరిగి పట్టణం -
లో నిర్వహించిన ర్యాలీని పోలీసులు భగ్నం చేశారు. 
బహుజన్ ముక్తి పార్టీ జిల్లా  పార్టీ ఆధ్వర్యంలో  వికా -
రాబాద్ జిల్లా   పరిగి పట్టణంలో వక్ఫ్ బోర్డ్ అమెం -
డ్మెంట్ బిల్లు  ను వాపస్ తీసుకోవాలని డిమాండ్ 
చేస్తూ నిర్వహించిన జైల్ బరో కార్యక్రమం సంద -
ర్భంగా పోలీసులు ముందస్తు అరెస్టు లు చేశారు. 
జైల్ భరో ఆందోళన్ లో ముందస్తుగా  బహుజన్ 
ముక్తి పార్టీ జిల్లా  అధ్యక్షులు పాత్లా వత్ గట్ట్ యా 
నాయక్, భారత్ ముక్తి మోర్చా రాష్ట్ర ప్రధాన కార్య -
దర్శి గోవింద్ నాయక్ ను  అరెస్టు చేసి పోలీసులు 
పరిగి పోలీస్ స్టేషన్ కు తరలించారు. ఈ సందర్భం -
గా బహుజన్ ముక్తి మోర్చా నాయకులు మాట్లా డు -
తూ అడ్డు కొని అక్రమంగా అరెస్టు  చేసిన పోలీసులు 
, తమ కార్యక్రమాన్ని అడ్డు కొని  అర్ధరాత్రి నుండి 
ముందస్తుగా అక్రమంగా అరెస్టు లు చేస్తూ కార్యక్ర -
మాన్ని నిర్వహించనీయకుండా పోలీసులు ఎక్కడి -
కక్కడ  అరెస్టు లను నిర్వహించడం శోచనీయమని 
విమర్శించారు. జిల్లా  పోలీసు ఉన్నతాధికారుల 
ఆదేశానుసరం అరెస్టు  చేయించడం జరిగిందని 
ఆందోళన వ్యక్తం చేశారు. భారత రాజ్యంగం కల్పిం -

చిన మౌలిక హక్కులను కాలర్ రాస్తున్నారని విమ -
ర్శించారు. జిల్లా  పోలీసు యంత్రాంగం  జైల్ భరో 
ఆందోళన్ యొక్క ముఖ్య ఉద్దేశం  దేశంలో సగానికి 
పైగా ఉన్న బీసీ సోదరులకు కుల ఆధారిత జనాభా 
లెక్కలు చేసి మండల్ కమిషన్ రిపోర్ట్ ను అమలు 
చెయ్యాలని, ఓట్లను కొల్లగొట్టే ఆధునిక మానుధర్మ 
శాస్త్రం అయినా ఎలక్ట్రాని క్ ఓటింగ్ మిషన్ ఈవీఎం 
లను తొలగించి బ్యాలేట్ పేపర్ ద్వారా ఎన్నికలు 
నిర్వహించాలని,  కేంద్ర ఎన్నికల కమిషన్ బీహార్ 
లోని బోధ్ గయా లో బుద్ధ విహార్ ను బ్రాహ్మణుల -
నుండి విముక్తి కోసం, అలాగే పార్లమెంట్ సాక్షిగా 
కేంద్ర హోమ్ మంత్రి అమిత్ షా  బాబాసాహెబ్ 
అంబేద్కర్ పై అనుచిత వ్యాక్యాలు చేసినందుకు, 
ముస్లిం సోదరుల వక్ఫ్ బోర్డ్ ఆమెంట్మెంట్ బిల్ ను 
వాపస్ తీసుకోవాలి అని డిమాండ్ చేస్తూ జైల్ బరో 
కార్యక్రమాలను నిర్వహించినట్లు  నిర్వాహకులు పే -
ర్కొన్నారు.  ఈ దేశంలో అన్ని సమస్యలకు ముఖ్య 
కారణం ఈవీఎం మిషన్లే కాబట్టి బ్యాలేట్ ద్వారా 
ఎన్నికలు నిర్వహించాలని వారు డిమాండ్ చేశారు.  
ఈ జైల్ భరో ఆందోళన్   ఈ కార్యక్రమంలో  బీఎంపీ 
పార్టీ దోమ మండల అధ్యక్షులు రవీందర్ నాయక్, 
పెద్దిరాజు, గట్టు పల్లి రవి, బిచ్చిలింగం,కొర్ర బాల -
కృష్ణ, వినోద్, గణేష్, అరుణ్ నాయక్, బీవీఎం జిల్లా  
అధ్యక్షులు తదితరులు పాల్గొ న్నారు .

వికారాబాద్, ఏప్రిల్ 9 (ప్రజాస్వరం): 

జిల్లా  ఎస్పీ  కె. నారాయణ రెడ్డి ఆదేశాల మేరకు, 
జిల్లా  బీడీ టీం మరియు డాగ్ స్క్వాడ్ అధికారులు 
బుధవారం వికారాబాద్ పట్టణంలోని ముఖ్య ప్రాంత-
మైన రైల్వే స్టేషన్, బస్ స్ట ాండ్స్ మరియు మార్కెట్లలో 
తనిఖీలు నిర్వహించారు. ఈ సందర్భంగా ఎస్పీ  కె. 
నారాయణ రెడ్డి  మాట్లా డుతూ ఈ తనిఖీల ప్రధాన 
ఉద్దేశ్యం ప్రజల భద్రతను కాపాడడం, అనుమానా-
స్పద వ్యక్తులు లేదా వస్తువుల గుర్తింపు, నేరచర్యలకు 
అడ్డు కట్ట వేయడం, శాంతి భద్రతల పరిరక్షణలో 

భాగంగా ప్రజల్లో  నమ్మకాన్ని పెంపొందించడం అని 
తెలిపారు. అంతేకాకుండా, గంజాయి, డ్రగ్స్ వంటి 
మత్తుపదార్థా ల అక్రమ రవాణాను అడ్డు కోవడం కూడా 
ఈ తనిఖీల ప్రధాన భాగంగా పేర్కొన్నారు. తనిఖీల 
సమయంలో అధికారులు ప్రజలతో మమేకమై, చట్టబ-
ద్ధంగా, మర్యాదపూర్వకంగా తనిఖీలు నిర్వహించారు. 
ఎలాంటి అనుమానాస్పద పరిస్థితులు గమనించినా 
లేదా శాంతి భద్రతల విషయంలో సందేహాలు ఉన్నా, 
వెంటనే డైల్ 100 ద్వారా పోలీసులకు సమాచారం 
అందించాలని ఎస్పీ కోరారు.

వికారాబాద్ లో పోలీసులు ముమ్మర తనిఖీలు

తాండూర్, ఏప్రిల్ 9 (ప్రజాస్వరం) : 

అనారోగ్యంతో బాధపడుతూ వివిధ ఆసు -
పత్రులలో చికిత్స పొందిన వికారాబాద్ జిల్లా  
తాండూరు నియోజకవర్గ పరిధిలోని బషీరాబా -
ద్, యాలాల్, పెద్దేముల్ మండలం, తాండూరు 
మండలం మరియు తాండూరు పట్ట ణానికి 
చెందిన 169 మంది లబ్ధిదారులకు దాదాపు రూ. 

70 లక్షల 20 వేలు విలువ గల సీఎంఆర్ఎఫ్ చె -
క్కులను తాండూరు ఎమ్మెల్యే క్యాంప్ కార్యాలయం -
లో స్థాని క నాయకులతో కలిసి చెక్కులను లబ్ధిదా -
రులకు తాండూరు ఎమ్మెల్యే బుయ్యని మనోహర్ 
రెడ్డి పంపిణీ చేశారు. పేద ప్రజల ఆరోగ్య పరిరక్ష -
ణకు ప్రభుత్వం కట్టు బడి ఉందని ఈ సందర్భంగా 
ఎమ్మెల్యే అన్నారు.

రూ. 70 లక్షల 20 వేలు విలువ గల

తాండూరు, ఏప్రిల్ 9 (ప్రజాస్వరం): 
వికారాబాద్ జిల్లా  తాండూరులో పట్టణంలో 

నూతనంగా నిర్మించిన శ్రీ భావిగి భద్రేశ్వర స్వామి 
దేవస్థా నం యొక్క అన్నపూర్ణ మాత దాసోహ భవ-
నాన్ని (అన్నదాన) తాండూరు ఎమ్మెల్యే బుయ్యాని 
మనోహర్ రెడ్డి ప్రారంభించి ప్రత్యేక పూజ, శివ 
పార్వతుల కళ్యాణమహోత్సవ   కార్యక్రమంలో ము-
ఖ్యఅతిథిగా పాల్గొ న్నారు. ఈ సందర్భంగా ఎమ్మెల్యే  
మాట్లా డుతూ  అందరి సమిష్టి కృషితో ఎన్నడూ 
లేని విధంగా ఆలయం అభివృద్ధి చెందుతుంది 

అని పేర్కొన్నారు. దేవాలయం అభివృద్ధికి ప్రభుత్వ 
పరంగా పూర్తి సహాకారం ఉంటుంది అని ఎమ్మెల్యే 
హామీ ఇచ్చారు. దాసోహం నిర్మాణంలో భాగస్వా-
మ్యం అయిన ఆలయం కమిటీ సభ్యులు, వీరశైవ 
సమాజం సభ్యులతో పాటు అందరిని  ఎమ్మెల్యే 
అభినందించారు. దాసోహం ప్రారంభంతో నిత్య 
అన్నదాన కార్యక్రమం ద్వారా ఎంతో మందికి మేలు 
జరుగుతుందని అన్నారు. జాతర ఉత్సవాలకు పూర్తి 
స్థాయి లో ఏర్పాట్లు  చేయాలని అధికారులకు ఎమ్మెల్యే 
బుయ్యని మనోహర్ రెడ్డి సూచించారు.

సమిష్టి  కృషితో భద్రేశ్వర స్వామి ఆలయ అభివృద్ధి

తాండూరులో సబ్ కోర్టు  ఏర్పాటుకు కృషి చేస్తారాజ్యాంగ పరిరక్షణ అందరి బాధ్యత

అందుబాటులో ఉండటమే 
అధికారుల బాధ్యత

జిల్లా  ఎస్పీ ఉదయ్ కుమార్ రెడ్డి 
మెదక్, ఏప్రిల్ 09 (ప్రజా స్వరం) : 

జిల్లా లో ఎవరైన క్రికెట్‌, మరే ఇతర బెట్టింగ్‌లకు 
పాల్పడిన ప్రోత్సహించిన వారిపట్ల కఠినంగా వ్యవ-
హరిస్తామని జిల్లా  ఎస్పీ ఉదయ్ కుమార్ రెడ్డి హెచ్చ-
రించారు. మెదక్ జిల్లా  పోలీస్ ప్రధాన కార్యాలయం 
లో ఎస్పీ ఉదయ్ కుమార్ రెడ్డి ఒక ప్రకటనలో మా-
ట్లా డుతూ ఇటీవల కాలంగా రాష్ట్రంలో సులభంగా 
డబ్బు సంపాదించాలనే ఆలోచనతో యువత 
అధికంగా క్రికెట్‌  బెట్టింగ్‌ యాప్‌ల మోజులో పడి 
వారి బంగారు భవిష్యత్తును అంధకారం చేసుకో -
వడమే కాకుండా ఆప్పుల పాలై ప్రాణాల మీదకు 
తెచ్చుకుంటున్నారు. ముఖ్యంగా ప్రస్తుత రోజుల్లో  
ప్రపంచ వ్యాప్తంగా సాంకేతిక పరిజ్ఞా నం అభివృద్ది 
సాధించడంతో ప్రతి ఒక్కరికి ఇంటర్‌నెట్ అందుబా -
టులోకి రావడంతో పాటు, సోషల్‌ మీడియా సైతం 
యువతకు మరింత చేరువ అయిందనీ అన్నారు. మో-
సగాళ్ళ మోసపూరితమైన ప్రకటనలు, సందేశాలకు 
యువత ఆకర్షితులై సులభంగా డబ్బు సంపాదించా-
లనే లక్ష్యంగా ఆన్‌లైన్‌ బెట్టింగ్‌ యాప్‌ ద్వారా క్రికెట్‌ 
బెట్టింగ్‌ పాటు, ఇతరత్రా బెట్టింగ్‌ల వైపు యువత 
తొంగిచూడమే కాకుండా ఇంటి సభ్యులకు తెలియ -
కుండా వీటిల్లో  పెట్టు బడులు పెట్టి ఆర్థికంగా పూర్తిగా 
నష్టపోవడంతో పాటు కొన్ని సందర్బాల్లో  యువత 
బలవన్మరణాలకు పాల్పడుతున్నారు. ఈ బెట్టింగ్‌ 
భూతాన్ని కట్టడి చేయాల్సిన బాధ్యత మనందరిపై 
వుందని ముఖ్యంగా ప్రస్తుతం దేశంలో ఐపియల్ 
సిజన్‌ ప్రారంభమయిందని అన్నారు. ఇది దృష్టిలో 
వుంచుకోని తల్లిదండ్రులు సైతం తమ పిల్లలపై 

నిఘా పెట్టా లని, ముఖ్యంగా వారు క్రికెట్‌ మ్యాచ్‌లు 
ప్రసారం అయ్యే సమయాల్లో  వారి ప్రవర్తతో పాటు, 
వారు సెల్‌ఫోన్లలో మాట్లా డే సంభాషణపై తల్లిదం-
డ్రులు దృష్టి పెట్టా లని, పిల్లల ప్రవర్తనను గమనిస్తూ 
ఉండాలని సూచించారు. జిల్లా  పరిధిలో బెట్టింగ్‌ల-
ను కట్టడి చేసేందుకు పెద్దఎత్తున చర్యలు చేపట్టడం 
జరిగిందని, ఇందుకోసం ప్రస్తుతం పోలీసులకు 
అందుబాటులో వున్న టెక్నాలజీని వినియోగించుకో-
వడంతో పాటు, టాస్క్‌ఫోర్స్‌తో పాటు ఇతర ప్రత్యేక 
బృందాలను వినియోగించుకొవడం జరుగుతోందని 
తెలిపారు. జిల్లా లో ఎవరైన బెట్టింగ్‌లను పాల్పడిన, 
పోత్సహించిన వారి పట్ల కఠినంగా వ్యవహరించడం 
జరుగుతుందని ఎవరైన బెట్టింగ్‌లకు పాల్పడినట్లు గా 
సమాచారం అందితే తక్షణమే స్థాని క పోలీసులకుగా-
ని లేదా డయల్‌ 100 కు జిల్లా  పోలీస్ కంట్రోల్ రూమ్ 
నెంబర్ 8712657888 సమాచారం అందించాల -
ని సూచించారు. సమాచారం అందించిన వారి పేర్లు  
గోప్యంగా ఉంచడం జరుగుతుందన్నారు.

మెదక్, ఏప్రిల్ 09 (ప్రజా స్వరం) : 

ధనవంతులు తినే బియ్యమే పేదవాళ్ళు తినాలనే 
లక్ష్యంతో రాష్ట్ర ప్రభుత్వం చౌక ధరల దుకాణాల 
ద్వారా ఆహార భద్రత కార్డు  దారులకు ఉచిత సన్న-
బియ్యం పంపిణీ కార్యక్రమాన్ని ప్రారంభించినట్లు  
జిల్లా  కలెక్టర్ రాహుల్ రాజ్ తెలిపారు. బుధవారం 
టేక్మాల్ మండలం చంద్రు తండా లో లంబాడా 
సామాజిక వర్గాని కి చెందిన రమావత్  పీరియ 
ఇంట్లో  ప్రభుత్వం అందించిన సన్నబియ్యం భోజనా -
న్ని వారి కుటుంబ సభ్యులు ఇతర జిల్లా  అధికారుల -
తో జిల్లా  కలెక్టర్ రాహుల్ రాజ్ భోజనం చేశారు. ఈ 
సందర్భంగా జిల్లా  కలెక్టర్ మాట్లా డుతూ ప్రభుత్వం 
ఉగాదిన ప్రారంభించిన సన్నబియ్యం పంపిణీ తో 
ఇలాంటి పేదవారికి ఎంతో మేలు కలుగుతుందని 
తెలిపారు.   సన్నబియ్యంతో భోజనం సంతృప్తిని 
ఇచ్చిందని తెలిపారు. పేదలందరికీ పూర్తి స్థాయి లో 
ఆహార భద్రత కల్పించడమే ద్యేయంగా ప్రజా ప్రభు-
త్వం ఆహార భద్రతా కార్డు  దారులకు ఉచితంగా 
సన్న బియ్యం ఇస్తున్నట్లు  తెలిపారు. సన్నబియ్యం 

పంపిణీతో పేదవారి కళ్ళలో ఆనందాన్ని స్వయంగా 
చూశానని కలెక్టర్ అన్నారు. సన్నబియ్యం లబ్దిదా-
రుని కుటుంబ సభ్యులతో కలిసి సహపంక్తి భోజనం 
చేయడం చాలా సంతోషంగా ఉందని, సంతృప్తి 
ఇచ్చిందని అన్నారు. భోజన అనంతరం కలెక్టర్   
రమావత్ పీరియ కుటుంబ సభ్యులకు శాలువా 
బహుకరించి, స్వీట్స్ అందజేశారు.  కుటుంబ 
సభ్యుల యోగక్షేమాలను అడిగి తెలుసుకున్నారు. కా -
ర్యక్రమంలో జిల్లా  పంచాయతీ అధికారి యాదయ్య, 
తాసిల్దా ర్ తులసిరాం, ఎంపీడీవో విటల్ తదితరులు 
పాల్గొ న్నారు.

ధనవంతులు తినే బియ్యం పేదలు తినడమే లక్ష్యంబెట్టిం గ్‌కు పాల్పడితే
కఠిన చర్యలు తప్పవు 

రేషన్ షాపుల వద్ద  మోడీ ఫొటో ఏర్పాటు చేయాలి 
నార్సింగి, మార్చ్ 09 (ప్రజా స్వరం) : 

రేషన్‌ షాపుల వద్ద భారత ప్రధాని నరేంద్ర మోదీ 
చిత్రపటాన్ని కచ్చితంగా ఏర్పాటు చేయాలని బీజేపీ  
సీనియర్ నాయకుడు ఏన్నం లింగారెడ్డి డిమాండ్‌ 
చేశారు. సన్నబియ్యం పంపిణీ చేస్తున్న రేషన్‌ 
దుకాణాల లో బియ్యం ఇస్తుంది కేంద్ర ప్రభుత్వమే -
నంటూ  షాపుల వద్ద ముఖ్యమంత్రి రేవంత్‌రెడ్డి, రాష్ట్ర 
పౌరసరఫరాల శాఖామంత్రి ఉత్తమకుమార్‌రెడ్డి చి -
త్రపటాలను ఏర్పాటు చేసి, ప్రధాని మోదీ చిత్రపటం 
ఏర్పాటు చేయకపోవడం పై తీవ్రస్థాయి లో మండిప-
డ్డా రు. ఈ సందర్భంగా మాట్లా డుతూ రాష్ట్రంలోని 
ప్రతీ రేషన్‌కార్డు  లబ్ధిదారుడికి కేంద్రం బియ్యం 
సరఫరా చేస్తోందన్నారు. కార్డు లోని ప్రతి సభ్యుడికి 

కేంద్రం ఐదు కిలోలు ఇస్తే రాష్ట్రం కేవలం ఒక్క కిలో 
జతచేసి ఆరు కిలోలు ఇస్తోందని వెల్లడించారు. ఒక్క -
కిలో ఇచ్చినందుకే రాష్ట్ర ప్రభుత్వం తమ ఫొటోలు పె-
ట్టుకుంటే , 5 కిలోలు ఇస్తున్న కేంద్ర ప్రభుత్వం ఫొటో 
ఎందుకు పెట్టరని ప్రశ్నించారు. ఇదెక్కడి న్యాయం 
అంటూ మండిపడ్డా రు.సొమ్మొకడిది సోకొకడిదిలా 
ఉందని ఎద్దేవా చేశారు. రాష్ట్రం ఇచ్చే కిలో బియ్యాని-
కి ఇంతగా హంగులు ఆర్భాటాలు చేయడం సిగ్గు చే-
టని, ప్రతీ రేషన్‌ లబ్ధిదారుడికి న్యాయం జరగాలనే 
వన్‌ నేషన్‌, వన్‌ రేషన్‌ విధానాన్ని మోదీ తీసుకురావ-
డంతో సత్ఫలితాలు వస్తున్నాయని లింగారెడ్డి స్పష్టం 
చేశారు. ఇప్పటికైనా మోదీ చిత్రపటాలను రేషన్‌ 
దుకాణాల వద్ద ఏర్పాటు చేయకుంటే బీజేపీ ఆధ్వ-
ర్యంలో పెద్ద ఎత్తున ఉద్యమిస్తామని హెచ్చరించారు. 

బహుజన్ ముక్తి మోర్చా ఆధ్వర్యంలో జైల్ భరో

రంగారెడ్డి, మేడ్చల్, వికారాబాద్

కేంద్ర ప్రభుత్వం పెంచిన
గ్యాస్ ధరలు తగ్గించాలి

	 పెంచిన గ్యాస్ ధరలతో పేదవాడి 
బ్రతుకు బారంగా మారింది.

	 అధిక ధరలతో పేదవాడి నడ్డి 
విరుస్తు న్న కేంద్ర ప్రభుత్వం

	 సిపిఐ జిల్లా  కార్యదర్శి  
పాలమగుల జంగయ్య. 

చేవెళ్ల ఏప్రిల్ 09(ప్రజాస్వరం):భారత కమ్యూ -
నిస్టు  పార్టీ రాష్ట్ర పార్టీ పిలుపు మేరకు కేంద్ర ప్రభు -
త్వం ఇచ్చినా గ్యాస్ ధరలు వెంటనే తగ్గించాలని 
బుధవారం చేవెళ్ల మున్సిపాలిటీ పరిధిలో నియో-
జకవర్గ మహించార్జి కె రామస్వామి అధ్యక్షతన 
ర్యాలీ నిరసన కార్యక్రమం చేపట్టడం జరిగింది ఈ 
కార్యక్రమానికి ముఖ్య అతిథిగా సిపిఐ జిల్లా  కార్య -
దర్శి పాలమాకుల జంగయ్య హాజరై మాట్లా డు -
తూ కేంద్రంలో బిజెపి ప్రభుత్వం వచ్చిన తర్వాత 
దేశంలో పేదవాడి బతుకు ఆగమ్య గోచరంగా 
మారిందని  అంతర్జా తీయ మార్కెట్లో  కురుడాయ -
లు ధరలు తగ్గు తూ ఉంటే భారతదేశంలో మాత్రం 
డీజిల్ పెట్రోల్ గ్యాస్ ధరలు నిత్యవసర వస్తువుల 
ధరలు ఆకాశాన్ని అంటుతున్నాయని పేదవాడు 
రచకు భారంగా మారిపోయేదని ఆవేదన వ్యక్తం 

చేశారు రోజురోజుకు ప్రజల కొనుగోలు శక్తి 
తగ్గిపోతుంది. అని కేంద్ర ప్రభుత్వం మాత్రమే పె-
ట్టు బడి దాని వర్గా నికి కొమ్ముకొస్తూ పేద ప్రజల 
కష్టా లు గాలికి వదిలేస్తే చోద్యం చూస్తుందని 
పెంచిన గ్యాస్ ధరలను వెంటనే తగ్గించాలని ప్ర-
భుత్వాన్ని డిమాండ్ చేశారు. 2014 ఎన్నికల్లో  
ఇచ్చిన హామీల ప్రకారం స్విచ్ బ్యాంకుల్లో  ఉన్న 
నల్ల ధనాన్ని తీసుకువచ్చి ప్రతి పౌరుడి ఖాతాలో 
15 లక్షల రూపాయలు వేస్తాను అని చెప్పిన 
హామీని మూడవ సారి అధికారంలోకి వచ్చిన 

అమలు చేయకపోవడం విదురంగా ఉంది అని 
ఒక ప్రకటనలో తెలిపారు. ఈ కార్యక్రమంలో 
మండల పార్టీ కార్యదర్శి ఎం సత్తిరెడ్డి మొయినా-
బాద్ మండల కార్యదర్శి కే శ్రీనివాస్ శంకర్ పల్లి 
మండల కార్యదర్శి సుధీర్ షాబాద్ మండల కార్య-
దర్శి నక్క జంగయ్య బి కే ఎం యు జిల్లా  అధ్యక్షుడు 
జే అంజయ్య ఎన్ఎఫ్ఐ డబ్బులు జిల్లా  వర్కింగ్ 
ప్రెసిడెంట్ వడ్ల మంజుల శివ లలితా సుగుణమ్మ 
పెంటయ్య శ్రీకాంత్ యాదగిరి బాబురావు తదిత-
రులు పాల్గొన్నా రు.

విద్యావేత్త, బిఆర్ఎస్ సీనియర్ నేత ఆర్ జె సి కృష్ణ కు  
టిడబ్ల్ యూజేఎఫ్ నేతల బృందం పరామర్శ..
ఆరోగ్య, సర్జరీ అంశాలను 
తెలుసుకున్న ఫెడరేషన్ నేతలు.

ఖమ్మం ఏప్రిల్ 09(ప్రజాస్వరం):ప్రముఖ ఎస్ బి 
ఐ టి, ఆర్జెసి విద్యాసంస్థల అధినేత, విద్యావేత్త బిఆర్ఎ-
స్ పార్టీ సీనియర్ నాయకులు ఆర్జేసి కృష్ణ గత కొంత 
కాలంగా స్వల్ప అనారోగ్యానికి గురి అయ్యారు. 
ఈమేరకు ఇటీవల హైదరాబాద్ లోనీ ఒక కార్పోరేట్ 
వైద్యశాలలో సర్జరీ చేయించుకున్న  ఆర్జ్ సి కృష్ణ ను 
బుధవారం టీడబ్ల్ యూజేఎఫ్ జిల్లా  కమిటీ నేతలు, జిల్లా  
ప్రధాన కార్యదర్శి కొత్తపల్లి శ్రీనివాసరెడ్డి సీనియర్ 
జర్నలిస్ట్, సీనియర్ జిల్లా  నాయకులు సయ్యద్ ఖదీర్, 
దువ్వా సాగర్, కూరుకుల గోపి, సీవీఆర్ శ్రీనివాస్, 
ఎగినాటి మాధవ్ చౌదరి, జర్నలిస్ట్ టీవీ నాగేందర్  
రెడ్డి, మానుకొండ రవి కిషోర్, షేక్ జానీ పాషా, 

యాకేష్ లు ఖమ్మంలోని ఆయన నివాసానికి వెళ్లి 
పరామర్శించారు. ఆర్జెసి కృష్ణ... వైద్యుల సలహాలతో 
విశ్రాంతి తీసుకుంటున్న ఆర్ జె సి కృష్ణను ఫెడరేషన్ 
నేతలు ఆరోగ్య సమాచారాలతో పాటు సర్జరీ చేయిం -
చుకున్న వైద్య అంశాల పట్ల ఆయనతో చర్చించారు. 
అనంతరం వైద్యుల సలహా మేరకు సమయానికి 
మాత్రలు వేసుకుంటూ తిరిగి ఆరోగ్యవంతంగా తమ 
విద్యాసంస్థల విధులను నిర్వహిస్తూ.. విద్యార్థు ల 
భవిష్యత్ కు నిలయమైన విద్యాసంస్థలను గాడిలో 
పెడుతూ... విద్యార్థు ల భవిష్యత్తుకు బాసటగా నిలవా-
లని వారు ఆకాంక్షించారు. పరామర్శించిన వారిలో 
కాంగ్రెస్ సీనియర్ నాయకులు షేక్ అబ్ధు ల్ రషీద్, 
ఫెడరేషన్ నేతలు సుభాన్ , గరిడేపల్లి వెంకటేశ్వర్లు  
తదితరులు పాల్గొన్నా రు.

ముగిసిన రెండు రోజుల అంతర్జా తీయ వర్క్‌‌షాప్
ఏలూరు జిల్లా  ఏప్రిల్ 09(ప్రజాస్వరం): -

చింతలపూడి ప్రభుత్వ డిగ్రీ కళాశాలలో ఆరో-
గ్యవంతమైన రేపటి యువత కోసం అంతర్జా -
తీయ వర్క్‌షాప్ విజయవంతంగా ముగిసింది 
చింతలపూడి, ఏప్రిల్ 8 ప్రపంచ ఆరోగ్య దినోత్సవా-
న్ని పురస్కరించుకొని చింతలపూడి ప్రభుత్వ డిగ్రీ 
కళాశాలలో ఏప్రిల్ 7, 8 తేదీలలో ఆరోగ్యవంతమైన 
రేపటి యువత కోసం అనే అంశంపై రెండు రోజుల 
అంతర్జా తీయ వర్క్‌షాప్ ఘనంగా నిర్వహించ-
బడింది. ఈ కార్యక్రమాన్ని హైబ్రిడ్ మోడ్‌లో నిర్వ-
హించగా, దేశీయ మరియు అంతర్జా తీయ స్థా యి 
నిపుణులు, వైద్యులు, విద్యావేత్తలు, విద్యార్థు లు పెద్ద 
ఎత్తున పాల్గొన్నా రు. ఈ వర్క్‌షాప్‌ను కళాశాల 
ప్రిన్సిపాల్ డా. పి. శ్రీనివాస రావు ప్రారంభించారు. 
ప్రారంభ సభలో ఆయన యువత ఆరోగ్య సమస్య-
లపై అవగాహ పెంపొందించాల్సిన అవసరాన్ని 
వివరించారు. వర్క్‌షాప్ కన్వీనర్ మరియు ఐక్యూ 
ఏసిడైరెక్టర్ డా. సయ్యద్ మిర్ హసీమ్ ఈ కార్యక్ర -
మం లక్ష్యాలను వివరించారు. వర్క్‌షాప్ విజయ-
వంతంగా సాగేందుకు లెఫ్టినెంట్ జి. జె. మౌనికా, 
ఓర్గనైజింగ్ సెక్రటరీగా ప్రముఖ పాత్ర పోషించారు. 
డా. బి. సరస్వతి కో-కన్వీనర్‌గా మరియు కళాశాల 
వైస్ ప్రిన్సిపాల్ ఎన్. జే. కె. నరేంద్ర కుమార్ కీలకంగా 
సమన్వయ కర్తలుగా వ్యవహరించారు. రెండు 

రోజుల పాటు పది సాంకేతిక సెషన్లలో మానసిక 
ఆరోగ్యం, భావోద్వేగ మేధస్సు, మత్తు పదార్థా ల దు-
ర్వినియోగ నివారణ, జీవనశైలి వ్యాధులు, మాసిక 
ధర్మ సంబంధిత పరిశుభ్రత, శారీరక ఆరోగ్యం, 
డిజిటల్ ఆరోగ్య సేవలు, పోషకాహారం, ఆరోగ్య 
విద్య, సమగ్ర ఆరోగ్య సంరక్షణ వంటి అంశాలపై 
చర్చలు జరిగాయి. అన్ని సెషన్లను విన్నీ తేజా 
గారు శ్రద్ధతో నిర్వహించి ప్రశంసలందుకున్నారు. 
దేశవిదేశాల నిపుణులు తమ విలువైన అభిప్రా-
యాలు మరియు సూచనలు పంచుకున్నారు. 500 
మందికి పైగా విద్యార్థు లు, పరిశోధకులు మరియు 
అధ్యాపకులు కార్యక్రమంలో పాల్గొన్నా రు. ముగింపు 
సమావేశమునకు చింతలపూడి శాసన సభ్యులు 
సొంగ రోషన్ కుమార్ ముఖ్య అతిథిగా హాజరై 
కళాశాల నిర్వహించిన ఈ అన్వయ కార్యక్రమాన్ని 
అభినందించారు. ఉప ప్రిన్సిపాల్ ఎన్. జే. కె. నరేంద్ర 
కుమార్ వర్క్‌షాప్ విజయంపై తన స్పందన తెలియ-
జేశారు. రెండు రోజుల ముగింపు సమావేశనకు డా బి 
లవ కుశ  వీడ్కోలు తెలియ చేసారుఈ వర్క్‌షాప్‌లో 
యువతలో ఆరోగ్య అవగాహన పెంపొందించటం, 
మానసిక ఆరోగ్యానికి ప్రాధాన్యత ఇవ్వటం, నివార -
ణాత్మక ఆరోగ్య విధానాలు ప్రోత్సహించటం వంటి 
తీర్మానాలు ఆమోదించబడ్డా యి. కార్యక్రమంలో పా-
ల్గొ న్నవారికి పార్టిసిపేషన్ సర్టిఫికెట్లు  ఇవ్వబడినాయి.

పోలీసులపై వైయస్ జగన్  
అనుచిత వ్యాఖ్యలు
గాజువాక పోలీస్ స్టేషన్లో  సిఐ 
పార్థసారథికి ఫిర్యాదు చేసిన 
తెలుగు శక్తి అధ్యక్షుడు బి.వి.రామ్

గాజువాక, ఏప్రిల్ 09(ప్రజాస్వరం):పోలీసు -
లను బట్టలు ఊడదీసి కొడతానని మాజీ ముఖ్య-
మంత్రి వైయస్ జగన్మోహన్ రెడ్డి  వ్యాఖ్యానించడం 
శోచనీయమని  తెలుగు శక్తి అధ్యక్షుడు బి.వి.రామ్ 
అన్నారు. అతడిని తక్షణమే అరెస్టు  చేసి చట్టప్రకారం 
శిక్షించాలని డిమాండ్ చేశారు. ఈ నేపథ్యంలోనే 
బుధవారం ఉదయం ఆయన గాజువాక పోలీస్ 
స్టేషన్ సిఐ పార్థసారథికి వినతిపత్రం అందజే-
శారు. ఈ సందర్భంగా బి.వి.రామ్ మీడియాతో 
మాట్లా డుతూ.. నిరంతరం చట్టాన్ ని పరిరక్షించే 
పోలీసుల స్థా యిని తగ్గించేలా, ప్రజలలో చులకన 
భావం కలిగించే విధంగా వ్యాఖ్యలు చేయడం ఎంత 
మాత్రం క్షమించే విషయం కాదన్నారు. సత్య సాయి 
జిల్లా  రాప్తాడులో మంగళవారం.. వైయస్ జగన్ 
పర్యటించిన నేపథ్యంలో పోలీసులను బట్టలూడదీసి 
కొడతానంటూ ఈ వ్యాఖ్యలు చేశారన్నారు. గతంలో 
ముఖ్యమంత్రిగా వైయస్ జగన్ పనిచేసినప్పుడు 
ఒకవైపు అరాచక పాలన కొనసాగిస్తూనే.. పోలీసు-
లపై విపరీతమైన ఒత్తిడి తీసుకువచ్చే వారన్నారు. 

ఇప్పుడు కూటమి ప్రభుత్వ పాలనలో పోలీసులు 
చట్ట ప్రకారం విధులను నిర్వహిస్తుంటే వైయస్ 
జగన్ తట్టు కోలేకపోతున్నారన్నారు. పోలీసులకు 
కూడా మనోభావాలు ఉంటాయని, కుటుంబాలు 
ఉంటాయనే విషయాన్ని వైయస్ జగన్ మరిచిపోయి 
ఇష్టా నుసారంగా మాట్లా డడం ఎంత మాత్రం తగ-
దన్నారు. ఒకవేళ పోలీసులు తమ విధులను బహి-
ష్కరిస్తే.. శాంతిభద్రతల పరిస్థితి ఎలా ఉంటుందో 
వైయస్ జగన్ సమాధానం చెప్పాలన్నారు. ముఖ్య-
మంత్రిగా పనిచేసిన వైఎస్ జగన్ ఇటువంటి వ్యా-
ఖ్యలు చేయడం పట్ల  పోలీసులు తమ ఆవేదనను 
చెప్పుకోలేక పోయినా.. వారు ఎంత మదన పడు -
తున్నారో  ప్రతి ఒక్కరూ అర్థం చేసుకోవాల్సి ఉంద -
న్నారు. ఈ నేపథ్యంలోనే వైయస్ జగన్మోహన్ రెడ్డి 
పై తక్షణమే కేసు నమోదు చేసి అరెస్టు  చేయాలని 
తెలుగు శక్తి డిమాండ్ చేస్తోందన్నారు. అనంతరం 
గాజువాక సిఐ పార్థసారథి సాలువతో సత్కరిం-
చి పోలీసులపై తనకున్న గౌరవం తెలుగు శక్తి 
అధ్యక్షుడు బి.వి.రామ్ చాటుకున్నారు. కంప్లైంట్ 
ఇచ్చిన వారిలో వడ్లమూడి పూర్ణచంద్రరావు, బొల్లి -
నేని వెంకటేశ్వరరావు, ఈ. సత్తిబాబు తదితరులు  
పాల్గొన్నా రు.

షాకింగ్​ న్యూస్​ - వారందరి రేషన్‌ కార్డు లు రద్దు
	 చిన్నారులకు జారీ చేసిన రేషన్‌ 

కార్డు లు రద్దు  
	 తాజాగా ప్రభుత్వం  

తీసున్న నిర్ణయం 
	 రేషన్ ఎందుకు పంపిణీ చేయడం 

లేదని తల్లిదండ్రుల ప్రశ్నలు
హైదరాబాద్ ఏప్రిల్ 09(ప్రజాస్వరం):తె -

లంగాణలో కొత్త ప్రభుత్వం కొలువుదీరాక ఏళ్ల 
తరబడి నుంచి అపరిష్కృతంగా ఉన్న కొత్త రేషన్ 
కార్డు ల మంజూరీకి తెరలేపింది. అయితే కొత్త 
కార్డు ల మంజూరులో చోటుచేసుకున్న తప్పిదా-
లు లబ్ధిదారులకు సమస్యలు తెచ్చిపెట్టా యి. రాష్ట్ర 
పౌరసరఫరాల శాఖ రెండేళ్ల చిన్నారులకు రేషన్ 
కార్డు లు మంజూరు చేస్తూ కోటా కూడా ఇచ్చింది. 
అయితే ఎలా పంపిణీ చేయాలో దిక్కుతోచని 
పరిస్థితి ఏర్పడింది. మహబూబ్‌నగర్ జిల్లా లోని 
255 గ్రామ పంచాయతీలు, నాలుగు పురాల 
పరిధిలో ఇదే తీరు. పౌరసరఫరాల శాఖ అధికా -
రులు చిన్నారులకు రేషన్‌ పంపిణీ చేయొద్దంటూ 
డీలర్లకు ఆదేశాలు జారీ చేయడంతో పంపిణీలో 
గందరగోళం నెలకొంది. చిన్నారుల జారీ చేసిన 
రేషన్‌ కార్డు లను రద్దు  చేస్తూ ప్రభుత్వం తాజాగా 
నిర్ణయం తీసుకుంది. పిల్లల పేర్లను తల్లిదండ్రుల 
కార్డు లో నమోదు చేసేలా పౌరసరఫరాల శాఖ 
అధికారులు చర్యలు చేపట్టా రు. దీంతో మార్చిలో 
చిన్నారులకు మంజూరు చేసిన ఆహార భద్రత 
కార్డు లు ఏప్రిల్‌లో పనిచేయడం లేదు. అప్పుడు 
రేషన్ పంపిణీ చేసి ఇప్పుడు ఎందుకు ఇవ్వడంలే -
దని తల్లిదండ్రులు ప్రశ్నిస్తున్నారు.
వీరందరి కార్డు ల రద్దు

రేషన్ దుకాణాల పరిధిలో 12,487 కొత్త 
రేషన్‌ కార్డు లను ప్రభుత్వం మంజూరు చేసింది. 
అందులో సుమారు 1,305 మంది చిన్నారు-
లకు ఆహార భద్రత కార్డు లను జారీ చేసింది. 
తాజాగా ప్రభుత్వం నిర్ణయింతో వాటిని 
రద్దు  చేశారు. 2014 నుంచి రేషన్‌ కార్డు ల 
కోసం దరఖాస్తు చేసుకున్న వారి వివరాలు 
పరిశీలించి కొత్త కార్డు లు జారీ చేశారు. 
చిన్నారుల కార్డు లకు సంబంధించి గ్రామాల్లో  
అవగాహన కల్పించారు. చిన్నారి పేరును తమ 
కార్డు లో జతచేయాలని కోరుతూ దరఖాస్తు చే-
సుకోవాలని తల్లిదండ్రులకు తెలిపారు. దీంతో 
చాలా మంది దరఖాస్తు చేసుకున్నారు. మరికొం-
దరు దరఖాస్తు చేసుకోకపోయినా పిల్లల పేర్లు  
నమోదు చేశారు. ఇలాంటి వారు ఇంకా మిగిలి 
ఉంటే పిల్లల పేర్లు  చేర్చుతూ దరఖాస్తు చేసుకో -
వాలని అధికారులు సూచిస్తున్నారు.
తీవ్ర వ్యతిరేకత 

పిల్లల పేర్లను తమ రేషన్‌ కార్డు లో జతపర -
చాలని తల్లిదండ్రులు దరఖాస్తు చేసుకుంటే, 
ఏకంగా పిల్లల పేరుమీద కొత్త కార్డు లు జారీ 
చేశారు. రేషన్‌ పంపిణీ చేయాలన్నా తల్లిదండ్రు -
లు ఉండాల్సిందే. అది నిరుపయోగమని లబ్ధి -
దారుల నుంచి తీవ్ర వ్యతిరేకత వచ్చింది. దీనిపై 
స్పందించిన ప్రభుత్వం వెంటనే వాటిని పిల్లలకు 
ఇచ్చిన రేషన్ కార్డు లను రద్దు  చేసింది. జాబితా 
ఎంపిక ప్రక్రియలో నెలకొన్న లోపాల కారణంగా 
ఇలాంటివి చోటు చేసుకున్నాయి. క్షేత్రస్థా యిలో 
సర్వేచేసి వివరాలు సేకరించి జాబితా రూపొం-
దిస్తే ఇలా అయ్యేది కాదని పలువురు అభిప్రాయ 
వ్యక్తం చేస్తున్నారు.

కళ్యాణం... కమనీయం..!
	 కన్నుల పండువగా శ్రీ ఉమామహేశ్వర 

స్వాముల కల్యాణోత్సవం
	 ప్రారంభమైన శ్రీ మహామ్మాయిదేవి 

బ్రహ్మోత్సవాలు
	 మొదటి రోజే పెద్ద సంఖ్యలో కళ్యాణ 

వేడుకకు హాజరైన భక్తు లు 
	 భక్తు లకు ఇబ్బందులు తలెత్తకుండా 

ప్రత్యేక ఏర్పాట్లు  
	 పట్టు వస్త్రా లు సమర్పించిన శ్రీ 

మహమ్మాయి దేవాలయ బ్రహ్మోత్సవ 
నిర్వాహకులు 

సుల్తా నాబాద్, ఏప్రిల్ 09(ప్రజాస్వరం):భార-
తదేశంలో ఉన్న పురాతన దేవాలయాల్లో నే రెండవ 
దేవాలయంగా ప్రసిద్ధిగాంచిన శ్రీ మహమ్మాయిదేవి 
బ్రహ్మోత్సవాలలో భాగంగా సుల్తానాబాద్ మండలం-
లోని చిన్నకల్వల గ్రామంలో గల శ్రీ మహమ్మాయి 
దేవాలయంలో మంగళవారం సాయంత్రం శ్రీ ఉమా -
మహేశ్వర స్వాముల కళ్యాణం కన్నుల పండువగా 
నిర్వహించారు. ఈ బ్రహ్మోత్సవాలు మంగళవారం 
రోజున ప్రారంభం కావడంతో, సాయంత్రం జరిగిన 
ఈ కళ్యాణ వేడుకకు పెద్ద సంఖ్యలో భక్తులు తరలివ -
చ్చారు. మొదటగా శ్రీ మహమ్మాయిదేవి సుప్రభాతం, 
ఉత్సవమూర్తులకు పంచామృతాభిషేకాలు, ప్రత్యేక 
పూజలు, హోమాలు, అగ్ని ప్రతిష్ట, మహా నివేదనలు, 
మంత్రపుష్పములు, తీర్థ ప్రసాద వితరణ మొదలగు 
కార్యక్రమాలు చేపట్టా రు. శ్రీ ఉమామహేశ్వర 

స్వాముల కళ్యాణ మహోత్సవాన్ని ఆలయ ప్రాంగ -
ణంలో బ్రహ్మోత్సవ నిర్వాహకుల ఆధ్వర్యంలో కళ్యాణ 
వేదిక ఏర్పాటు చేయగా వేదపండితులు, అర్చకుల 
మంత్రోచ్ఛరణాలు, మేళ తాళాల నడుమ శుభలగ్న 
సుముహూర్తంలో సాయంత్రం 6:45 గంటలకు 
కల్యాణాన్ని వైభవంగా జరిపారు. శ్రీ మహమ్మా-
యి దేవాలయ నిర్మానితులు, ఆలయ వ్యవస్థా పక 
ధర్మకర్తలు, బ్రహ్మోత్సవ నిర్వాహకులందరూ శ్రీ 
ఉమామహేశ్వర స్వాముల వారికి పట్టు  వస్త్రా లు 
సమర్పించారు. కాగా, కళ్యాణ కార్యక్రమానికి పెద్ద 
సంఖ్యలో దేవాలయానికి తరలివచ్చిన భక్తులు, శ్రీ 
ఉమామహేశ్వర స్వాముల కళ్యాణ అనంతరం 
మొక్కులు చెల్లించుకొని, అమ్మవారికి ఓడిబియ్యం 
సమర్పించారు. దేవాలయానికి వచ్చే భక్తులకు 
ఇబ్బందులు తలెత్తకుండా ప్రత్యేక ఏర్పాట్లు  చేశారు. 
ఈ బ్రహ్మోత్సవాలకు సుల్తానాబాద్ సీఐ సుబ్బారెడ్డి, 
ఎస్సై శ్రావణ్ కుమార్ ఆధ్వర్యంలో ప్రత్యేకమైన 
పోలీస్ బందోబస్తును ఏర్పాటు చేశారు. అనంతరం 
శ్రీ మహమ్మాయి దేవాలయ వ్యవస్థా పకులు, నిర్మాణీ -
తులు దేవరకొండ వెంకటనర్సయ్య ముని మనవడు 
కట్ట సాయి చరణ్  మంగళవారం సాయంత్రం అన్న -
దానం కార్యక్రమం నిర్వహించారు. ఈ కార్యక్రమం -
లో ఆలయ బ్రహ్మోత్సవ నిర్వాహకులు దేవరకొండ 
కృష్ణమాచారి, రాధాకృష్ణమాచారి, శ్రీధరాచారి, 
ఈశ్వరచారి, కట్ట రాజానందం, కట్ట రాజబ్రహ్మం, 
ప్రసాద్, రాజబ్రహ్మం చారి మరియు ఆలయ వ్యవస్థా -
పక ధర్మకర్తలు తదితరులు పాల్గొన్నా రు.

90 ఏళ్ల  అమ్మను నడిరోడ్డు పై వదిలేసిన  
ఐదుగురు కుమారులు ఆదరించిన అధికారులు
గత 10 రోజుల నుంచి తనవారి కోసం 
ఎదురుచూస్తు న్న వృద్ధు రాలు 
స్పందించిన అధికారులు.

సికింద్రాబాద్ ఏప్రిల్ 09(ప్రజాస్వరం):నవ 
మాసాలు మోసి కనిపెంచిన కన్న బిడ్డలు తల్లిదం-
డ్రులపై కర్కశంగా వ్యవహరిస్తున్నారు. కంటిపా -
పల వలె చూసుకున్న కుమారులు వృద్ధా ప్యంలోకి 
వచ్చిన తల్లిదండ్రుల బాధ్యత విస్మరిస్తున్నారు. ఇంటి 
నుంచి గెంటేస్తున్నారు. రోడ్డు  పక్కన వదిలేసి వెళ్లిపో -
తున్నారు. ముడతలు పడిన చర్మంతో ఎముకల 
గూడుగా మారిన ఓ 90 సంవత్సరాల వృద్ధు రాలు 
సికింద్రాబాద్‌ గాంధీ ఆసుపత్రి ఆవరణలో వచ్చీ-
పోయే వారందరిని పలకరిస్తోంది. ఆ వృద్ధు రాలి 
మనసులో మెదులుతున్న కన్నబిడ్డలు కళ్ల ఎదుట 
కనిపిస్తారేమోనని ఆశగా గమనిస్తోంది. తనవారి 
మాటలు అయినా వినిపిస్తాయేమోనని అడుగులు 
పడుతున్న వైపు చెవులను రిక్కిస్తోంది. అయినా, 
గత 10 రోజులుగా ఆమెకు నిరాశే ఎదురవుతోం-

ది. మంగళవారం ఆమెను గమనించి దగ్గరకు 
వెళ్లి విషయం ఆరా తీయగా తన పేరు కాశమ్మ 
అని, తమది సంగారెడ్డి జిల్లా లోని నారాయణఖేడ్‌ 
అని తెలిపారు. తనకు ఐదుగురు కొడుకులున్నరని 
చెప్పారు. ఎందుకో తెల్వదు తన మనుమడు ఈడ 
వదిలేసిండని, ఎంతకూ తిరిగొస్తలేడని, తనను 
పుట్టించిన ఆ దేవుడైనా పిలుస్తలేడని తడబడుతూ 
ఒక్కో మాటను కష్టంగా పలికారు. ఆమె కష్టాన్ ని 
చూసి చలించి స్థా నికురాలు ఒకరు భోజనం, నీళ్లు  
అందించారు. ఈ తల్లి కన్నపిల్లలు ఎక్కడ ఉన్నా 
వచ్చి తీసుకెళితే బాగుండని స్థా నికులు కోరారు. ఈ 
ఘటనపై ఈనాడులో వచ్చిన కథనానికి స్పందించిన 
అధికారులు కాశమ్మను గాంధీ ఆస్పత్రికి తరలించి 
చికిత్స అందిస్తున్నారు. వృద్ధు రాలితో మాట్లా డారు. 
అనంతరం తాము ఉన్నామంటూ భరోసాను కల్పిం -
చారు. ఆమెను ఆదుకునేందుకు పలు స్వచ్ఛంద 
సంస్థలు సైతం ముందుకు వచ్చాయి. టీజీఎస్ఆర్టీసీ 
ఎండీ సజ్జనార్ ఎక్స్ వేదికగా స్పందించారు.

కొనుగోలు కేంద్రలను సద్వినియోగించుకోవాలి
టీపీసీసీ రాష్ట్ర  కార్యదర్శి 
దేవులపల్లి యాదగిరి        

నంగునూరు ఏప్రిల్ 09(ప్రజాస్వరం): -వడ్ల 
కొనుగోలు కేంద్రలను రైతులు వినియోగించు -
కోవాలని          టీపీసీసీ రాష్ట్ర కార్యదర్శి దేవుల -
పల్లి యాదగిరి కోరారు. బుధవారం బద్దిపడగా 
గ్రామంలో                        పాలమాకుల ప్రాథమిక 
వ్యవసాయ సహకార సంఘం ఆధ్వర్యంలో నిర్వహి-
స్తున్న వడ్ల కొనుగోలు కేంద్రాన్ని ప్రారంభించారు. 
అనంతరం విలేకరుల సమావేశం లో మాట్లా డు -
తూ ప్రభుత్వం రైతుల సౌకర్యార్థం ఏర్పాటు చేసిన 
ధాన్యం కొనుగోలు కేంద్రాలను మండల రైతులు విని 
యోగించుకోవాలని కోరారు.రైతుల సంక్షేమం కోసం 

కాంగ్రెస్‌ కృషి చేస్తోందని అన్నారు పండించిన ప్రతీ 
గింజను కొనుగోలు చేస్తామన్నారు రైతులు దళారు -
లను నమ్మి మోసపోవద్దని, ప్రభుత్వం ఏర్పాటు 
చేసిన ధాన్యం కొనుగోలు కేంద్రాల్లో  మాత్రమే విక్ర -
యించుకొని మద్దతు ధర పొందాలని పేర్కొన్నా-
రు.  సన్న రకం వడ్లకు రాష్ట్ర ప్రభుత్వం రూ.500 
బోనస్‌ ప్రకటించిందన్నారు. కార్యక్రమంలో ఏస్సీ 
సెల్ జిల్లా  మాజీ అధ్యక్షులు బొమ్మల యాదగిరి, 
మండల కాంగ్రెస్ పార్టీ అధ్యక్షులు తప్పేట శంకర్, 
బ్లా క్ కాంగ్రెస్ అధ్యక్షులు అచ్చిన సత్తయ్య, ఆవుల 
నాగరాజు, రమేష్,చేర్యాల బాలయ్య, శేఖర్ రెడ్డి, పిల్లి 
నర్సింలు,చాంద్ పాషా,పంగ శేఖర్ రెడ్డి, మహేష్,  
తదితరులు పాల్గొన్నా రు.

రైతులు కొనుగోలు కేంద్రాలను 
సద్వినియోగం చేసుకోవాలి
పాలమాకుల పిఎసిఎస్సి 
చైర్మన్ మహిపాల్ రెడ్డి

నంగునూరు ఏప్రిల్ 09(ప్రజాస్వరం): --సిద్ది -
పేట జిల్లా  నంగునూరు మండలం జెపి తండా 
గ్రామo లో పాలమకుల పిఎసిఎస్సి ఆధ్వర్యం -
లో.. వడ్ల కొనుగోలు సెంటర్ ను ప్రారంభిం-
చడం జరిగింది చైర్మన్ ఎల్లంకి మైపాల్ రెడ్డి 
మాట్లా డుతూ రైతులు వ్యవసాయ సహకార 
సంఘం నిర్వహించిన కొనుగోలు కేంద్రాల 
వద్ద ధాన్యాన్ని అమ్ముకోవాలని దళారుల 
బారిన పడకుండదని కొనుగోలు కేంద్రాల వద్ద 
రైతులకు ఎలాంటి ఇబ్బందులు కలగకుండా 
చర్యలు తీసుకుంటామని అన్నారు  ఈ కార్యక్ర -
మంలో తాజా మాజీ సర్పంచ్ భూక్య బిక్షపతి 
నాయక్  సి ఓ రాజేందర్  ఉప సర్పంచ్ ఆం-
జనేయులు  మాజీ వార్డు  మెంబర్లు   భాస్కర్ 
హమాలి సంఘం అధ్యక్షుడు యాదగిరి  
బాలయ్య  నర్సింలు  యాదగిరి రాజు నరసిం -
హులు తదితరులు పాల్గొన్నా రు

సికిందర్ సినిమా కన్నా అందులో 
నటించిన సల్మాన్ ఖాన్, రష్మిక మధ్య 
ఉన్న 31ఏళ్ల ఏజ్ గ్యాప్ హాట్ టాపిక్‌గా 
మారింది. రష్మికకు, ఆమె తండ్రికి లేని 
ఇబ్బంది మీకెందుకు అంటూ సల్మాన్ 
సైతం కాస్త సీరియస్ అయ్యారు. 
రష్మిక పెళ్లి చేసుకుని ఆమెకు కూతురు 
పుడితే ఆమెతో కూడా నటిస్తా నని 
సల్మాన్ కుండబద్ధలు కొట్టా రు. ఈ 
విషయంలో సల్మాన్‌కు సినీ 
ప్రముఖులు, అభిమానులు 
అండగా నిలుస్తు న్నారు. ఇక 
ఇదే సమయంలో తమన్నా 
భాటియా, బాలీవుడ్ సీనియర్ 
హీరోయిన్ రవీనా టాండన్‌ 
కుమార్తె రషా తడానీ ఫ్రెండ్‌షిప్, 
వారిద్దరి మధ్య ఉన్న వయసు 
తేడా గురించి కూడా వార్తలు 
వస్తు న్నాయి. రషా కంటే 
తమన్నా 15 ఏళ్లు  పెద్దది 
కావడంతో అంత చిన్న 
పిల్లతో మీకు స్నేహం 
ఏంటీ? అంటూ 
ప్రశ్నిస్తు న్నారు.
 తాజాగా ఓ ఇంటర్వ్యూలో 
పాల్గొ న్న తమన్నా ఈ 
వార్తలకు చెక్ పెట్టా రు. 
రషా నేను ఓ పార్టీలో 
కలిశామని.. అలా మా 
ఇద్దరి మధ్య స్నేహం 
కుదిరిందని, మేం చాలా 
సన్నిహితంగా 
ఉంటున్నామని తమన్నా 
తెలిపారు. 
వయసు విషయంలో 
మాకు ఎలాంటి ఇబ్బంది 
లేదని.. మనసుకు 
నచ్చినవాళ్లతో కాసేపు 
ఆనందంగా ఉండటంలో 
తప్పేం ఉందని మిల్కీబ్యూటీ 
ప్రశ్నించారు. ప్రస్తు తం ఆమె 
వ్యాఖ్యలు సోషల్ మీడియాలో 
వైరల్ అవుతున్నాయి.

ఏజ్ గ్యాప్ .. 
అయితే ఏంటీ?

పవన్ కల్యాణ్ కుమారుడు అకీరానందన్ 
ఎంట్రీ కోసం అభిమానులు వేయి కళ్ల తో 
ఎదురుచూస్తు న్నారు. ఈ విషయంపై 
అకీరా నందన్ తల్లి రేణూదేశాయ్ క్లా రిటీ 
ఇచ్చారు. పవన్ కల్యాణ్‌ కొడుకు అకీరా 
నందన్ ఎంట్రీపై ఎప్పుడూ ఏదో ఒక వార్త 
వినిపిస్తూ నే ఉంటుంది. ఈ నడుమ 
ఎక్కువగా వినిపిస్తు న్న రెండు రూమర్లు  
కూడా ఉన్నాయి. పవన్ కల్యాణ్‌ ఓజీ 
సినిమాలో అకీరా ఎంట్రీ ఇస్తు న్నారనేది. 
అలాగే రామ్ చరణ్‌ నిర్మాణంలో అకీరా 
గ్రాండ్ ఎంట్రీ ఉంటుందనేది. ఈ 
రెండింటిపై తాజాగా రేణూ దేశాయ్ 
క్లా రిటీ ఇచ్చారు. తాజాగా ఆమె ఓ పాడ్ 
కాస్ట్ ప్రోగ్రామ్ లో పాల్గొ న్నారు. ఆమె 
మాట్లా డుతూ.. ‘అవన్నీ వాస్తవాలు 
కాదు. ఇప్పటికే నేను చాలా సార్లు  
చెప్పాను. అకీరాకు తనంతట తాను 
సినిమాల్లో కి రావాలని ఉందని చెబితే.. 
స్వయంగా నేనే నా ఇన్ స్టా  ద్వారా ఆ 
విషయం అందరికీ చెప్తా ను. అప్పటి 
వరకు ఇలాంటి రూమర్లు  ఆపేయాలని 
నేను కోరుకుంటున్నాను’ అంటూ 
తెలిపింది.
‘నా కొడుకును బిగ్ స్క్రీన్ పై చూడాలని 
అందరికంటే ఎక్కువగా నాకే ఉంది. 
నేను సినిమాల్లో  నటించాను. వాళ్ల  నాన్న 
పెద్ద హీరో. వాళ్ల  ఫ్యామిలీ మొత్తం 
యాక్టింగ్ లోనే ఉన్నారు. కాబట్టి  అకీరా 
కూడా పెద్ద హీరోగా ఎదిగితే చూడాలని 
నాకు ఎంతగానో ఉంది. కానీ నేను 
ఎప్పుడూ ఫోర్స్ చేయను. వాడికి ఏది 
చేయాలనిపిస్తే అదే చేయమని 
చెబతాను. యాక్టింగ్ అయినా లేదంటే 
ఇంకేదైనా సరే. ఏ పని చేసినా నాకేం 
బాధలేదు. కానీ తప్పుడు పనులు 
చేయకుండా ఉండాలి. అదే నేను 
కోరుకుంటాను. ప్రస్తు తం అతను ఇంకా 
ఎలాంటి నిర్ణయం తీసుకోలేదు. ఏదైనా 
నేనే చెబుతాను. అప్పటి వరకు 
యూట్యూబ్ లో తంబ్ నైల్స్ పెట్ట డం 
ఆపేయండి’ అంటూ కోరింది.

రామ్ చరణ్‌ నిర్మాణంలో అకీరా సినిమా

తెలుగు డైరెక్టర్‌తో హృతిక్ రోషన్‌..!
ప్రస్తు తం బాలీవుడ్ స్టా ర్ హీరోలు అంతా తెలుగు, తమిళ 
డైరెక్టర్స్ తో సినిమాలు చేయడానికి ఇష్ట పడుతున్నారు. ఈ 
క్రమంలో సల్మాన్ ఖాన్, షారుక్ ఖాన్, రాణిబీర్ కపూర్ 
ఇప్పటికే సౌత్ దర్శకత్వంలో నటించారు. 
త్వరలోనే గోపీచంద్ మలినేని బాలీవుడ్ సినిమా ”జాట్” 
ప్రేక్షకుల ముందుకు రానుంది. తాజాగా మరో తెలుగు 
డైరెక్టర్ బాలీవుడ్‌లో అరంగేట్రం చేయడానికి 
సిద్ధమవుతున్నాడు. బాబీ కొల్లి ”డాకు మహారాజ్” సినిమా 
హిట్టు తో ఫుల్ ఫామ్ లో ఉన్నాడు. బాలీవుడ్ స్టా ర్ హీరో 
హృతిక్ రోషన్‌ తో సినిమా చేయబోతున్నాడు అని 

సమాచారం. 
ఇప్పటికే బాబీ హృతిక్ రోషన్‌ ను కలిసి ఒక స్టోరీ  లైన్ చెప్పి 
ఒప్పించాడు అని సినీ వర్గాల్లో   టాక్ నడుస్త ుంది. బాబీ 
హృతిక్ కోసం ఒక పక్క కమర్షియల్ మాస్ మసాలా 
స్క్రిప్ట్‌ను సిద్ధం చేస్తు న్నాడు.  ఈ ఏడాదిలోనే వీరిద్ద రి 
సినిమా సెట్స్ పైకి వెళ్లే అవకాశం ఉంది. ఈ సినిమాని మైత్రి 
మూవీ మేకర్స్ బ్యానర్ నిర్మించబోతున్నారు అని 
సమాచారం. ప్రస్తు తం, హృతిక్ రోషన్ ‘వార్ 2’ సినిమాలో 
నటిస్తు న్నాడు. ఈ సినిమా పూర్తి అవగానే బాబీతో సినిమా 
చేయనున్నాడు.

డైరెక్టర్ త్రివిక్రమ్ శ్రీనివాస్ తన విలక్షణమైన కథన 
శైలి, సంభాషణలు, మరియు మంచి హాస్యంతో 
తెలుగు సినిమా ప్రేక్షకులను ఆకట్టుకుం టాడు. 
ఇప్పటివరకు అతను పవన్ కళ్యాణ్, అల్లు  అర్జు న్, 
మహేష్ బాబు వంటి స్టా ర్ హీరోలతో సూపర్ హిట్ 
సినిమాలు తీశాడు. తాజాగా త్రివిక్రమ్ తమిళ స్టా ర్ 
హీరోతో సినిమా చేయబోతున్నాడు.
 త్రివిక్రమ్ మరియు ధనుష్ కలిసి ఒక సినిమా చేసే 
అవకాశం గురించి ఇటీవల కొన్ని వార్తలు సోషల్ 
మీడియాలో చక్కర్లు  కొడుతున్నాయి. ధనుష్, కూడా 
తెలుగు సినిమా దర్శకులతో కలిసి పని చేయడానికి 
ఆసక్తి చూపిస్తు న్నాడు. 
ఆ మధ్య తెలుగు డైరెక్టర్ వెంకీ అట్లూరి  దర్శకత్వంలో 
”సార్” అనే సినిమాలో నటించాడు. ఆ సినిమా 

తెలుగు, తమిళ భాషల్లో  మంచి విజయం 
సాధించింది.
ఈ నేపథ్యంలోనే మాటల మాంత్రికుడు త్రివిక్రమ్ 
శ్రీనివాస్‌తో ధనుష్ ఒక సినిమా కోసం చర్చలు 
జరుగుతున్నట్లు  సమాచారం. 
ప్రస్తు తం ఈ విషయంపై అధికారిక ప్రకటన ఏదీ 
రాలేదు. త్రివిక్రమ్ ప్రస్తు తం అల్లు  అర్జు న్‌తో ఒక 
సినిమా చేసే పనిలో ఉన్నాడని, కానీ అల్లు  అర్జు న్ 
ముందు అట్లీ  తో సినిమా చేయబోతున్నాడు. 
అందకే ఈ గ్యాప్ లో ధనుష్ తో ఒక సినిమాని 
గురూజీ ప్లా న్ చేస్తు న్నాడు. ఈ సినిమా ఒక ఫ్యామిలీ 
ఎంటర్‌టైనర్ లేదా యాక్షన్ డ్రామాగా రాబోతుంది. 
అయితే ఈ సినిమా అధికారిక అప్‌డేట్ కోసం 
అభిమానులు ఎదురు చూస్తు న్నారు.

తమిళ హీరోతో త్రివిక్రమ్ మూవీ..!

